
ᓯᕗᓕᐊᕈᑕᖅ  
 
ᐊᐅᓚᑕᐅᓂᖏᑦ ᐊᒃᖤᐃᑦ ᓇᓄᐃᑦ ᑲᓇᑕᒥ ᐊᐅᓚᓂᖃᓲᖑᕗᑦ ᐊᕕᑦᑐᖅᓯᒪᔪᕐᔪᐊᓂ ᐊᕕᑦᑐᖅᓯᒪᔪᓂᓗ ᓄᓇᕗᒻᒥ, 
ᐊᐅᓚᑕᐅᓂᖏᑦ ᐆᒪᔪᓕᒫᑦ ᐊᐅᓚᑕᐅᓲᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒧᑦ. ᐃᓗᐊᓐᓂ ᑐᑭᒧᐊᑦᑎᑦᓯᓂᖓᑦᑕ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᐅᑉ, ᐊᐅᓚᑦᓯᔩᑦ ᐃᓚᐅᑎᑦᓯᒋᐊᓖᑦ ᑕᖅᑳᓐᖓᑦ ᐃᓄᓐᓂᒃ 
ᖃᐅᔨᒪᔭᐅᑎᑕᐅᓗᓂ ᐱᔪᓐᓇᕐᓂᖃᕐᓂᖅ, ᐱᓗᐊᖅᑐᒥᒃ ᐊᑯᕐᖓᓐᓂ ᐃᓄᐃᑦ.  
 
ᒥᓂᔅᑕᖓᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑎᒍᒥᐊᖅᑎᓪᓗᐊᑕᐅᔪᑦ 
ᑎᒍᒥᐊᖅᑎᓪᓗᐊᑕᓪᓚᕆᐅᑦᓱᑎᒃ ᐆᒪᔪᓂᒃ ᐊᐅᓚᑦᓯᓂᕐᒧᑦ ᐊᑖᓂ ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑏᑦ. ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑎᒍᒥᐊᖅᑐᑦ ᐊᖏᖃᑦᑕᕐᓂᕐᒥᒃ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ (ᐃᓛᒃᑰᖅᑐᖅ 5 
ᑎᑎᕋᖅᓯᒪᔪᖅ 5.2.34 d(i)). ᑖᒃᑯᐊ ᐸᕐᓇᐅᑏᑦ ᐸᕐᓇᑕᐅᓯᒪᔪᑦ ᑲᑐᔾᔨᖃᑎᒌᒍᑕᐅᑦᓱᑎᒃ ᒐᕙᒪᒃᑯᖏᓐᓂ ᓄᓇᕗᑦ 
ᒥᓂᔅᓴᑕᐅᕕᖓᑦ ᐊᕙᑎᓕᕆᔨᒃᑯᑦ, ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑎᒥᐅᔪᑦ, ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑎᒪᔨᖏᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᒻᒪᓗ ᐊᕙᑎᓕᕆᓂᕐᒧᑦ ᓯᓚᐅᓪᓗ ᐊᓯᔾᔨᐸᓪᓕᖓᓄᑦ 
ᑲᓇᑕᒥ, ᐅᖃᐅᓯᖃᕐᕕᐅᓯᒪᑦᓱᑎᓪᓗ ᒐᕙᒪᒃᑯᖏᓐᓂᒃ ᓄᓇᑦᓯᐊᑉ, ᐃᓚᐅᑎᓐᓂᖏᑦᑎᒍᓪᓗ ᐃᓄᐃᑦ.  
 
ᐊᑐᓕᖅᑎᑕᐅᓂᖓ ᐆᒪ ᐊᐅᓚᑦᓯᓂᕐᒧᑦ ᐸᕐᓇᐅᑎᐅᑉ ᑐᓐᖓᕕᖃᖅᑐᖅ ᐋᖅᑭᒋᐊᕆᐊᓕᓐᓂᒃ, ᓯᕗᓪᓕᐅᑎᔭᐅᔪᓂᒃ, 
ᐊᒻᒪᓗ ᑮᓇᐅᔭᖅᑑᑎᑦᓴᑎᒍᑦ ᑭᓪᓕᖃᕐᕕᐅᔪᓂᒃ.  

ᐊᐅᓚᑦᓯᔨᓃᓐᖔᖅᑐᑦ ᓇᐃᓪᓕᑎᖅᓯᒪᔪᑦ  
 
ᐅᑯᐊ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᐱᕙᓪᓕᐊᑎᑕᐅᓯᒪᔪᑦ ᑲᑐᔾᔨᖃᑎᒌᒍᑕᐅᓯᒪᑦᓱᑎᒃ ᐊᐅᓚᑦᓯᖃᑎᒌᑦᑐᓄᑦ 
ᑐᕌᒐᕋᖅᓱᑎᒃ ᐊᑐᐃᓐᓇᐅᑎᑦᓯᓂᕐᒧᑦ ᖃᐅᔨᒪᓕᑕᐅᓂᕐᒥᒃ ᑐᑭᒧᐊᑦᑎᑦᓯᓂᕐᒥᓪᓗ ᐊᐅᓚᑦᓯᖃᑎᒌᑦᑐᓄᑦ ᐃᑲᔪᕐᓗᒋᑦ 
ᖃᓄᖅᑑᕈᑎᖃᖅᑎᓪᓗᒋᑦ ᓇᓗᓇᐃᔭᐃᓗᑎᓪᓗ ᑐᕌᒐᕋᕆᔭᐅᔪᓂᒃ ᑎᑭᐅᑎᔭᐅᒍᒪᔪᓂᓪᓗ ᐊᐅᓚᑕᐅᓂᖏᓐᓄᑦ ᐊᒃᖤᐃᑦ 
ᓇᓄᐃᑦ. ᑲᔪᓯᔪᒥᒃ ᑐᓴᐅᒪᖃᑦᑕᐅᑎᓂᖃᑦᓯᐊᕆᐊᖃᕐᓂᐊᖅᑐᑦ ᐊᐅᓚᑦᓯᖃᑎᒌᑦᑐᑦ, ᐃᓄᐃᑦ ᐃᓚᐅᑎᑕᐅᓗᑎᒃ 
ᑲᑐᔾᔨᖃᑎᒌᓐᓂᕐᓗ ᑐᓐᖓᕕᓪᓚᕆᐅᓂᐊᖅᑐᖅ ᐸᕐᓇᐅᑎᐅᑉ ᑲᔪᓯᒍᓐᓇᕐᓂᖓᓄᑦ.  
 
ᒫᓐᓇ ᐊᖑᔭᐅᓂᕆᕙᑦᑕᖏᑦ ᐊᑦᑕᕐᓇᖅᑐᒦᒍᑕᐅᓐᖏᒃᑲᓗᐊᖅᑎᓪᓗᒋᑦ ᑕᕝᕙᓴᐃᓐᓇᖅ, ᖃᐅᔨᓴᑦᓯᐊᕐᓂᖅ 
ᐊᐅᓚᑦᓯᓂᐅᒃᑲᓐᓂᕆᐊᓖᓪᓗ ᐊᑑᑎᒋᐊᓖᑦ ᖃᐅᔨᓴᑦᓯᐊᕈᑕᐅᓗᑎᒃ ᐊᑯᓃᕈᓐᓇᕐᓂᖏᓐᓄᑦ. ᐊᐅᓚᔾᔭᒍᑎᓪᓗᐊᑕᐅᔪᑦ 
ᑖᑦᓱᒧᖓ ᐸᕐᓇᐅᑎᒧᑦ, ᐃᑲᔪᖅᑐᖅᑕᐅᑦᓱᓂ ᐊᑐᖅᑎᖏᓐᓄᑦ ᐃᓱᒪᖅᓱᖅᓱᑎᒃ, ᐱᖃᓯᐅᔾᔨᔪᑦ ᓴᐳᔾᔭᐅᓂᖏᓐᓄᑦ 
ᕿᑐᕐᖓᕇᑦ, ᓇᓄᐃᑦ ᓯᑎᒥᓃᑦᑐᑦ, ᐊᖑᔭᐅᓂᖏᓐᓂᒃ ᖃᐅᔨᓴᕐᓂᖅ, ᒥᑭᓪᓕᑎᕆᓂᕐᓗ ᐃᓄᐃᑦ ᓇᓄᐃᓪᓗ 
ᐊᐴᑎᖃᑦᑕᕐᓂᖏᓐᓂᒃ.  

1. ᓇᓗᓇᐃᔭᐃᓂᖅ 
 
ᑐᓐᖓᕕᐃᑦᓱᑎᒃ ᐃᓄᐃᑦ ᑕᑯᓐᓈᖃᑦᑕᖅᓯᒪᓂᕆᔭᖏᑦ ᐊᒻᒪᓗ ᐃᓄᐃᑦ ᖃᐅᔨᒪᓂᑐᖃᖏᑦ, ᓴᓐᖏᔪᒻᒪᕆᒻᒥᒃ 
ᓇᓗᓇᓐᖏᔾᔪᑎᑕᖃᖅᑐᖅ ᐊᒃᖤᐃᑦ ᓇᓄᐃᑦ ᐊᒥᓱᓐᖑᐹᓪᓕᖅᓯᒪᒋᐊᖏᑦ ᓄᓇᕗᒻᒥ ᓇᔪᒐᖏᓪᓗ ᓯᕕᑦᑐᖅᓯᒪᑦᓱᑎᒃ, 
ᑲᓐᓇᕐᒥ ᐊᒻᒪᓗ ᐅᐊᓐᓇᖅᐸᓯᖓᓂ ᓄᓇᕗᑦ. ᑐᑭᓯᓇᓱᐊᖅᑏᑦ ᐊᖏᖃᑎᖃᑎᑐᑦ ᑕᒪᑦᓱᒥᖓ ᖃᐅᔨᓴᕐᓂᐅᓯᒪᔪᑦ 
ᐃᓄᐃᑦᓴᑦᑑᒐᓗᐊᖅᑎᓪᓗᒋᑦ. ᓂᒋᖅᐸᓯᒻᒥ ᐊᒃᖤᐃᑦ ᓇᓄᐃᑦ ᐃᓂᑦᓴᐃᕈᑎᕙᓪᓕᐊᓯᒪᒻᒪᑕ ᑕᐃᑦᓱᒪᓂᒋᐊᖅ 
ᐃᓂᑦᓴᖃᓪᓚᕆᖃᑦᑕᖅᓯᒪᑦᓱᑎᒃ.  
 
ᓄᓇᕗᓕᒫᒥ ᖃᐅᔨᓴᕐᓂᖅᑕᖃᖅᓯᒪᓐᖏᒃᑲᓗᐊᖅᑎᓪᓗᒍ, ᓇᓚᐅᑦᓵᖅᑕᐅᓯᒪᔪᑦ ᒥᑦᓵᓃᒋᐊᖏᑦ 1,500-2000 ᐊᒃᖤᐃ 
ᓇᓄᐃᑦ ᓄᓇᕗᒻᒥ. ᑐᓴᕋᑦᓴᐃᑦ ᐊᑐᐃᓐᓇᐅᔪᑦ ᐊᒃᖤᓅᖓᔪᑦ ᓄᓇᕗᒻᒥ ᐊᔾᔨᒌᓗᐊᓐᖏᑦᑐᑦ, ᐃᓘᓐᓇᒐᓚᑎᒃ 
ᐱᖓᓐᓇᖅᐸᓯᒻᒦᑦᓱᑎᒃ ᕿᑎᕐᒥᐅᕐᓂ. ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᖃᐅᔨᒪᓕᑕᐅᓂᐊᖅᑐᑦ ᐊᑯᓃᖅᑐᒨᖓᔪᓄᑦ 
ᑲᔪᓯᒍᓐᓇᖅᑐᒥᒃ ᐊᑐᖅᑕᐅᖁᓪᓗᒋᑦ ᐊᐅᓚᑕᐅᓗᓪᓗᑎ ᓇᓄᐃᑦ.  
 
ᑕᐃᑲᓂᒋᐊᖅ, ᐊᒃᖤᐃᑦ ᓇᓄᐃᑦ ᕿᑎᕐᒥᐅᓃᓐᓂᖅᓴᐅᕙᔪᔫᒐᓗᐊᑦ ᐱᖓᓐᓇᖅᐸᓯᖓᓂᓗ ᑭᕙᓪᓕᐅᑉ. ᐃᓄᐃᑦ 
ᐊᖑᓇᓱᓚᐅᓪᓚᓲᑦ ᐊᒃᖤᓂᒃ ᐊᒥᖏᓐᓄᑦ, ᐅᖅᓱᖓᓄᑦ, ᓂᕿᖓᓄᑦ ᐊᓯᖏᓐᓄᓪᓗ ᐱᖅᑯᓯᑐᖃᖅᑎᒍᑦ 
ᐊᑐᖅᑕᐅᔾᔪᑎᖏᓐᓄᑦ. ᓇᔪᒐᖏᑦ ᓯᕕᑦᑐᐸᓪᓕᐊᑎᓪᓗᒋᑦ, ᐊᒥᓲᓂᖅᓴᐃᑦ ᐊᒃᖤᐃᑦ ᐊᖑᓇᓱᑦᑕᐅᕙᓕᖅᑐᑦ 
ᒪᑭᒪᔾᔪᑎᑦᓴᐅᓪᓗᑎᒃ ᖃᑭᒪᓇᓱᐊᕈᑎᑦᓴᐅᓪᓗᑎᓪᓗ. ᐊᑖᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᐅᑉ, ᐊᒃᖤᐃᑦ 
ᑎᑎᖅᑐᖅᑕᐅᓯᒪᔪᑦ ᐆᒪᔪᐸᐅᔭᐅᒋᐊᖏᑦ (ᐅᐃᒍ 5.1) ᐊᒻᒪᓗ ᒥᖅᑯᓕᐅᒋᐊᖏᑦ (ᐅᐃᒍ 5.2).   
 
ᐃᓄᓐᓄᑦ ᑐᖁᑕᐅᓂᖅ ᑐᖁᔾᔪᑎᓪᓗᐊᑕᐅᕙᖅᑐᖅ ᐃᓐᓇᕈᖅᐸᓪᓕᐊᔪᓄᑦ ᐃᓐᓇᕐᓄᓪᓗ ᐊᒃᖤᓄᑦ ᓄᓇᕗᒻᒥ. 
ᓇᔪᒐᖃᕐᕕᓕᒫᖏᓐᓂ, ᐃᓂᑦᓴᖃᕈᓐᓃᕐᓂᖅ ᐊᒻᒪᓗ ᐊᖑᔭᐅᖃᑦᑕᕐᓂᖅ ᐅᓗᕆᐊᓇᖅᑐᑐᐊᑦ ᐊᒃᖤᓄᑦ ᓇᓄᕐᓄᑦ. ᐊᒃᖤᐃᑦ 
ᓇᓄᐃᑦ ᐃᓂᖃᓲᑦ ᓇᐹᖅᑐᖃᓗᐊᓐᖏᑦᑐᒥ, ᕿᑐᕐᖏᐅᓲᖑᑦᓱᑎᒃ ᐃᓐᓇᐅᓪᓚᕆᓕᖅᓱᑎᒃ, ᐃᕐᓂᐊᖏᓪᓗ ᒥᑭᔫᓲᖑᑦᓱᑎᒃ 
ᕿᑐᕐᖏᐅᑭᑕᒐᑎᓪᓗ. ᐊᒻᒪᓗ, ᐊᒃᖤᐃᑦ ᓇᓄᐃᑦ ᐊᖏᔪᒥᒃ ᐃᓂᖃᕆᐊᓖᑦ ᐸᕝᕕᓴᑦᑕᐅᓯᒪᓐᖏᑦᑐᒥ ᓄᓇᒥ. 
ᓄᓇᑐᐃᓐᓇᕐᒥᐅᑕᐃᑦ ᐊᒃᖤᐃᑦ ᐊᖏᓂᖅᐹᒥᒃ ᐃᓂᓖᑦ ᑎᑎᕋᖅᑕᐅᓯᒪᑦᓱᑎᒃ ᐊᕐᕌᒍᒥ ᐊᖑᑏᑦ ᐃᓂᖃᓲᖑᒋᐊᖏᑦ 7245 
km2 ᐊᕐᓇᖏᓪᓗ 2100 km2. ᐃᓱᒫᓘᑕᐅᔪᖅ ᓄᐊᑉᐸᓪᓕᐊᔪᓄᑦ ᐊᑦᑐᐃᓂᐅᔪᓄᑦ ᐊᔾᔨᒌᓐᖏᑦᑐᓄᑦ ᐃᓄᓐᓄᑦ 
ᑐᖁᑕᐅᖃᑦᑕᕐᓃᑦ ᐊᒻᒪᓗ ᓄᓇᒥ ᓴᓇᕙᓪᓕᐊᑐᐃᓐᓇᕐᓃᑦ ᐊᒃᖤᓄᑦ ᓇᓄᕐᓄᑦ ᐃᓂᐃᓴᓪᓕᕚᓪᓕᕈᑕᐅᑐᐃᓐᓇᕆᐊᓖᑦ 
ᓄᓇᕗᒻᒥ.  
 
ᐊᒃᖤᐃᑦ ᓇᓄᐃᑦ ᐊᐴᑎᖃᑎᖃᕈᓐᓇᖅᑐᑦ ᐃᓄᓐᓂᒃ ᓇᐃᒪᓕᕋᐃᒐᒥᒃ ᓂᕿᓂᒃ ᓴᓂᓐᓂᓪᓗ ᓄᓇᓕᓐᓂ, ᓅᓯᒪᕕᐅᔪᓂ 
ᐃᓪᓗᕋᓛᖃᕐᕕᓐᓂᓪᓗ, ᓴᓐᓇᕕᐅᔪᓂᓘᓐᓃᑦ. ᐃᓄᐃᑦ ᓇᓄᐃᓪᓗ ᐊᐴᑎᒐᐃᒻᒪᑕ ᑐᖁᑕᐅᒐᔪᑦᑐᑦ ᓇᓄᐃᑦ. 
ᐊᐅᓚᓂᖅᑕᖃᖅᑐᖅ ᓇᓄᕐᒥᒃ ᐸᕝᕕᓴᑦᑕᐃᓕᒍᑕᐅᒍᓐᓇᖅᑐᓂ ᓇᐃᒪᔭᑦᓴᖃᖅᑎᓗᐊᑦᑕᐃᓕᓗᒋᑦ ᐊᒻᒪᓗ/ᐅᕝᕙᓗ 
ᐊᐅᓚᓂᖃᑦᓯᐊᕐᓂᖅ ᑲᓱᖅᑕᐅᓕᖅᐸᑕ ᓇᓄᐃᑦ. ᐃᓄᐃᑦ ᐊᐅᓚᓂᖏᑦ, ᐱᓗᐊᖅᑐᒥᒃ ᓴᓇᔪᓂ, ᐳᓚᕋᑦᑎᓄᑦ ᐊᐅᓚᓂᐅᔪᓂ, 
ᓄᓇᓕᒋᔭᐅᔪᓂᓪᓗ ᐊᐅᓚᑕᐅᑦᓯᐊᕆᐊᓖᑦ ᒥᑭᓪᓕᑎᖁᓪᓗᒋᑦ ᐊᑦᑐᐃᓂᕆᔭᖏᑦ ᐊᒃᖤᐃᑦ ᓇᓄᐃᑦ ᓇᔪᒐᖏᓪᓗ.   
 
ᐊᒃᖤᐃᑦ ᓇᓄᐃᑦ ᓇᓗᓇᐃᖅᑕᐅᓯᒪᔪᑦ ᐃᓱᒫᓗᓐᓇᖅᑑᒋᐊᖏᑦ ᑲᓇᑕᒥ ᒫᓐᓇᓗ ᐃᓱᒪᑦᓴᖅᓯᐅᕈᑕᐅᑦᓱᑎᒃ 
ᑎᑎᕋᖅᑕᐅᒋᐊᖃᕐᒪᖔᑕ ᐊᑖᓂ ᐆᒪᔪᐃᑦ ᐊᑦᑕᓇᖅᑐᒦᑦᑐᑦ ᒪᓕᒐᕐᔪᐊᖓᓐᓄᑦ. ᑕᐃᖅᓰᒍᑕᐅᖃᑦᑕᕐᓂᖏᓐᓂᒃ 
ᐊᒃᖤᓃᓐᖔᖅᑐᑦ ᒪᓕᒐᖃᖅᑎᑕᐅᔪᑦ ᐊᑖᓂ ᐆᒪᔪᐃᑦ ᐱᕈᖅᑐᐃᓪᓗ ᓴᐳᑎᔭᐅᓂᖏᑦ ᒪᓕᒐᐃᓪᓗ ᓄᓇᕐᔪᐊᕐᒥ 
ᐊᕕᑦᑐᖅᓯᒪᔪᖃᑎᒌᑦᑐᓐᓄᓪᓗ ᑕᐅᖅᓰᓂᕐᒧᑦ ᒪᓕᒐᕐᔪᐊᖅ, ᐊᒻᒪᓗ ᓄᓇᕐᔪᐊᕐᒥ ᐊᑖᓂ ᐃᓱᐊᓃᑦᑐᖅ II ᑲᑎᓯᒪᔪᑦ 
ᓄᓇᕐᔪᐊᕐᒥ ᑕᐅᖅᓰᓂᕐᒧᑦ ᐊᑦᑕᓇᖅᑐᒦᑦᑐᓂᒃ ᐆᒪᔪᓂᕐᒃ ᐊᒻᒪᓗ ᐱᕈᖅᑐᓂᒃ.  
 
 
 
 
ᓄᓇᕗᒻᒥ ᐊᒃᖤᐃᑦ ᓇᓄᖃᖃᑎᒌᒍᑕᐅᕗᑦ ᓄᓇᑦᓯᐊᕐᒧᑦ. ᓄᓇᑦᓯᐊᕐᒥ ᐊᐅᓚᓂᖃᑎᕇᖅᑐᑦ ᐃᓇᑦᓯᓯᒪᑦᓱᑎᓪᓗ  

ᓄᓇᕗᒻᒥᒃ ᐊᑐᓕᖁᔨᓪᓗᑎᒃ ᐊᐅᓇᓱᐊᕐᓂᕐᒧᑦ ᐊᐅᓚᑦᓯᔾᔪᑎᓂᒃ.  

2. ᖃᐅᔨᒪᓕᑕᐃᑦ ᑐᓐᖓᕕᐅᔪᑦ 
 
ᑲᔪᓯᑦᓯᐊᖅᑐᒥᒃ ᐊᒃᖤᒃ ᓇᓄᕐᒥᒃ ᐊᐅᓚᑦᓯᓂᖅ ᑐᓐᖓᕕᖃᖅᐳᖅ ᐃᓚᐅᑎᑦᓯᓂᐊᕐᓂᕐᒥᒃ ᐃᑲᔪᖅᑐᖅᑕᐅᓂᕐᒥᓪᓗ 
ᐃᓘᓐᓇᖏᓐᓂᒃ ᐊᐅᓚᑦᓯᖃᑕᐅᔪᓂᒃ. ᐅᑯᐊ ᑐᓐᖓᕕᐅᔪᑦ ᖃᐅᔨᒪᓕᑕᐅᓂᐊᖅᑐᑦ ᐱᓗᐊᑦᑕᐃᓕᒪᓂᕐᒧᑦ ᐊᐅᓚᓯᕐᓂᕐᒧᓪᓗ 
ᖃᓄᖅᑑᕈᑕᐅᔪᓄᑦ, ᐃᓗᐊᓐᓂ ᑐᓐᖓᕕᖓᑦᑕ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑏᑦ:  
 

• ᐃᓚᒍᑦᓯᐅᑎᓗᒋᑦ ᐃᓄᐃᑦ ᐃᓅᓯᕐᒧᑦ ᐊᑐᖅᑐᖁᑎᒋᔭᖏᑦ ᐊᒻᒪᓗ ᐃᓄᐃᑦ ᖃᐅᔨᒪᓂᑐᖃᖏᑦ, ᑕᐃᔭᐅᔪᑦ ᐃᓄᐃᑦ 
ᖃᐅᔨᒪᔭᑐᖃᖏᑦ, ᐊᒃᖤᐃᑦ ᓇᓄᐃᑦ ᐊᐅᓚᑕᐅᓂᖏᓐᓄᑦ; 

• ᐃᓄᐃᑦ ᖃᐅᔨᒪᔭᑐᖃᖏᑦ ᑐᑭᓯᓂᐊᖅᑎᓄᓪᓗ ᖃᐅᔨᒪᓂᐅᔪᑦ ᐃᓱᒪᒋᔭᐅᖃᑦᑕᕐᓂᐊᖅᑐᑦ ᖃᓄᖅᑑᖃᑎᒌᑦᑐᓄᑦ; 
• ᐃᓱᒪᒋᔭᐅᖃᓯᐅᑎᓗᓂ ᐃᓄᐃᑦ ᐊᑦᑕᕐᓇᑐᐃᓐᓇᕆᐊᖃᕐᓂᖓᑦ ᐊᐅᓚᑦᓯᓂᕐᒧᑦ ᐊᐅᓚᓂᐅᔪᓂ; 
• ᐃᓱᒪᒋᔭᐅᖃᓯᐅᑎᓗᓂ ᑲᔪᓯᔪᖅ ᐃᓅᓯᕐᒨᖓᔪᖅ, ᐱᖅᑯᓯᕐᒧᑦ ᐊᒻᒪᓗ ᖃᑭᒪᓇᓱᐊᕐᓂᒃᑯᑦ ᐊᒃᖤᐃᑦ ᓇᓄᐃᑦ 

ᖃᓄᖅᑑᕈᑕᐅᑎᓪᓗᒋᑦ; 
• ᐃᓱᒪᒋᔭᐅᖃᓯᐅᑎᓗᑎᒃ ᖃᓄᖅ ᐊᒃᖤᐃᑦ ᓇᓄᐃᑦ ᑲᓲᒪᓂᖃᕐᒪᖔᑕ ᐊᕙᑎᒧᑦ ᐃᓱᒪᒋᔭᐅᓕᖅᐸᑕ 

ᐊᐅᓚᑕᐅᓂᖏᑦᓴᖏᑦ; 
• ᐊᑦᑕᕐᓇᖅᑐᒦᓪᓚᕆᑉᐸᑕ ᓱᕋᑦᑎᖅᑕᐅᒍᑎᓪᓗ ᐅᑎᖅᑎᒐᑦᓴᐅᒐᑎᒃ ᓇᓄᐃᑦ ᑲᑎᒪᐅᖅᑐᑦᖅ, ᓈᒻᒪᓐᖏᑦᑐᖅ 

ᑭᖑᕙᕆᐊᕆᓂᖅ ᐱᔭᐅᓗᐊᑦᑕᐃᓕᒪᓂᖏᓐᓂᒃ, ᐃᓱᒪᒋᖃᓯᐅᑎᓗᒍ ᐊᖑᓇᓱᓐᓂᐅᔪᑦ ᐃᓚᓪᓗᐊᑕᕆᔭᐅᒋᐊᖏᑦ 
ᐃᓄᐃᑦ ᐱᖅᑯᓯᖓᓐᓄᑦ.  

3. ᑐᕌᒐᕆᔭᐅᔪᖅ ᐊᒃᖤᓂᒃ ᓇᓄᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᐅᑎᓄᑦ  
 
ᑲᔪᓯᑎᑦᓯᓂᖅ ᒪᑭᒪᑦᓯᐊᖅᑐᓂᒃ ᖃᓄᐃᓐᖏᑦᓯᐊᖅᑐᓂᓪᓗ ᐊᒃᖤᓂᒃ ᓇᓄᕐᒥᒃ ᒫᓐᓇᒧᑦ ᑭᖑᕚᑦᓴᑎᓄᓪᓗ, 
ᖃᐅᔨᓴᑦᓯᐊᕐᓗᒋᓪᓗ ᐊᒃᖤᐃᑦ ᓇᓄᐃᑦ ᐃᓚᒋᔭᐅᑦᓯᐊᖏᓐᓇᕋᓗᐊᕐᒪᖔᑕ ᐊᕙᑎᒨᖓᔪᓄᑦ ᖃᐅᔨᓴᖅᑕᐅᓗᑎᒃ 
ᑲᔪᓯᒍᓐᓇᖅᑐᓂᓪᓗ ᐊᖑᔭᐅᒍᓐᓇᕐᓗᑎᒃ.  

4. ᐃᓗᓕᖏᑦ   
 
1947-ᖑᑎᓪᓗᒍ, ᓄᓇᑦᓯᐊᕐᒥ ᐆᒪᔪᕐᓄᑦ ᒪᓕᒐᐃᑦ ᒪᑐᒪᑎᑦᓯᖃᑦᑕᖅᓯᒪᒻᒪᑕ ᐊᖑᔭᐅᒍᓐᓇᕐᓂᖏᓐᓂᒃ ᐊᒃᖤᐃᑦ ᓇᓄᐃᑦ. 
ᑕᐃᑦᓱᒪᓂ, ᐊᒃᖤᐃᑦ ᐊᖑᔭᐅᓚᑐᐃᓐᓇᓲᒥᓂᐅᒻᒪᑕ ᐃᓄᓐᓄᑦ ᐆᒪᓇᓱᐊᕈᑎᓪᓗᐊᑕᐅᓯᒪᓐᖏᒻᒪᑕ. ᐊᒃᖤᐃᑦ 
ᓇᓐᓄᑦᑕᐅᒐᔪᓲᒥᓃᑦ ᐊᐴᑎᔭᐅᒐᐃᒐᒥᒃ, ᑭᓯᐊᓂ ᐊᐴᑎᔭᐅᒐᔪᐃᑦᑑᓂᕐᒥᔪᑦ. 1980 ᐃᓱᖅᐸᓯᖏᓐᓂ, ᑰᑕᒥᒃ 
ᐋᖅᑭᑦᑕᐅᔪᖃᓚᐅᖅᓯᒪᔪᖅ ᐊᒃᖤᓄᑦ ᒐᕙᒪᒃᑯᖏᓐᓄᑦ ᓄᓇᑦᓯᐊᑉ, ᑕᒪᒃᑮᓐᓄᑦ ᕿᑎᕐᒥᐅᓂ ᑭᕙᓪᓕᕐᒥᓗ. ᐊᑐᓂᑦ 
ᐊᕕᑦᑐᖅᓯᒪᓂᐅᔪᑦ ᓂᕕᖓᑖᖅᑖᖅᑎᑕᐅᑦᓱᑎᒃ ᖁᓕᓂᑦ (10) ᐊᑐᓂᑦ ᑮᓇᐅᔭᓕᕐᔪᐊᓕᓐᓄᑦ ᓇᓐᓄᒐᓱᐊᕈᑎᑦᓴᓂᒃ ᐅᕝᕙᓗ 
ᓇᓄᕋᐃᕈᒪᒧᑦ ᓂᐅᕕᖅᑕᐅᓗᓂ. ᒫᓐᓇᖃᒻᒥᐅᓂᖅᓴᖅ ᒐᕙᒪᒃᑯᖏᑦ ᓄᓇᕗᑦ ᓇᓗᓇᐃᖅᓯᓯᒪᓕᖅᑐᑦ ᒫᓐᓇ ᒪᓕᒐᐃᑦ 
ᖃᓄᖅᑑᕈᑕᐅᒋᐊᖃᕐᒪᑕ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐱᕕᖃᕈᓐᓇᖁᓪᓗᒋᑦ ᑮᓇᐅᔭᕐᔪᐊᓕᓐᓄᑦ 
ᐊᖑᓇᓱᓐᓂᕐᒧᑦ ᓂᕕᖓᑖᑦᓴᐃᑦ ᐱᔭᐅᖁᓪᓗᒋᑦ ᑖᒃᑯᓇᓂ ᐊᕕᑦᑐᖅᓯᒪᔪᓂ.  

ᑕᐃᑦᓱᒪᓂᒋᐊᖅ, ᐃᓄᐃᑦ ᐊᐅᓚᑦᓯᖃᑦᑕᖅᓯᒪᔪᖅ ᐊᒃᖤᓐᓂᒃ ᓇᓄᕐᓂᒃ ᐊᒻᒪᓗ ᐃᓄᐃᑦ−ᓇᓄᐃᑦ ᐊᐴᑎᖃᑦᑕᕐᓂᖏᓐᓂᒃ 
ᑲᒪᑦᓯᐊᖅᓱᑎᒃ ᕿᓐᓃᑦᓯᐊᖅᓱᑎᓪᓗ ᓂᕿᓂᒃ, ᐃᓄᐃᓴᑦᑐᓂᒃ ᐅᕝᕙᓘᓐᓃᑦ ᐱᑕᖃᓐᖏᓯᐊᒻᒪᕆᑦᓱᑎᒃ ᐃᓄᓐᓄᑦ ᓇᐸᖅᑕᐅᓯᒪᔪᑦ 
ᐅᐸᑦᑕᐅᓂᐅᓴᔪᑦ ᓇᓄᕐᓄᑦ, ᐊᒻᒪᓗ ᐊᖑᓇᓱᖃᑦᑕᕐᓂᕐᒧᑦ ᓇᓄᕐᓂᒃ ᖃᓂᓪᓕᓗᐊᖅᑐᓂᒃ ᐃᓄᐃᑦ ᓄᓇᓕᖏᓐᓄᑦ.  
 
ᒫᓐᓇᖃᒻᒥᖅ ᐊᒃᖤᐃᑦ ᓇᓄᐃᑦ ᓅᑉᐸᓪᓕᐊᑐᐃᓐᓇᕐᒪᑕ ᑲᓇᓐᓇᖅᐸᓯᒻᒧᑦ ᑕᓯᐅᔭᕐᔪᐊᑉ ᓯᓈᖓᓂ, ᐅᐊᓐᓇᖅᐸᓯᒻᒧᓪᓗ 
ᐃᖃᓗᒃᑑᑦᑎᐊᖅ ᕿᑭᖅᑕᖓᓄᑦ ᑕᐃᒪᐃᓂᖓᓐᓄᓪᓗ ᐊᒥᓱᓐᖑᐹᓪᓕᖅᓯᒪᑦᓱᑎᒃ ᐃᓄᐃᑦ−ᓇᓄᐃᑦ ᑲᓲᑎᓂᕆᕙᑦᑕᖏᑦ ᐊᑦᑐᐊᔪᓪᓗ 
ᐱᖁᑎᒋᔭᐅᔪᑦ ᐃᓪᓗᕋᓛᑦ ᓱᕋᑦᑎᖅᑕᐅᓂᕆᕙᑦᑕᖏᑦ ᕿᓐᓂᔭᐅᓯᒪᔪᓪᓗ ᓂᖀᑦ. ᒫᓐᓇ ᐃᓄᓐᓄᑦ 
ᐊᑦᑕᓇᖅᑐᒨᖅᑐᖃᑐᐃᓐᓇᕆᐊᖃᕆᐊᖓ ᐃᓱᒫᓘᑕᐅᒻᒪᑦ ᓄᓇᓖᑦ ᐃᓗᐊᓐᓂ ᐊᓯᓂᓗ ᐊᒃᖤᓂᒃ ᓇᓄᖅᑕᓕᓐᓂ ᓄᓇᕗᒻᒥ, 
ᐱᓗᐊᖅᑐᒥᒃ ᓄᓇᓂ ᐊᒥᓱᓐᖑᐹᓪᓕᕐᕕᐅᓯᒪᓪᓚᕆᑦᑐᓂ ᐊᒃᖤᓄᑦ.  
 
ᓄᓇᕗᒻᒥ, ᐃᓄᐃᑦ ᐊᑦᑕᓇᑦᑕᐃᓕᓂᖏᑦ ᐊᒻᒪᓗ ᐱᔪᓐᓇᐅᑎᖏᑦ ᐃᓄᐃᑦ ᐊᖑᓇᓱᒍᓐᓇᕐᓂᕐᒧᑦ ᐊᒃᖤᓂᒃ ᓇᓄᕐᓂᒃ 
ᖁᑦᓯᑦᑕᒻᒪᕆᒻᒥᒃ ᓯᕗᓪᓕᐅᑎᔭᐅᓯᒪᖏᓐᓇᖅᑐᖅ. ᖃᐅᔨᓴᖅᑕᐅᒋᐊᓖᑦ ᐊᖑᔭᐅᓂᕆᕙᑦᑕᖏᑦ ᑭᓪᓕᖃᖅᑎᒋᐊᕐᓗᒋᓪᓗ 
ᐊᓯᐊᒍᑦ ᐃᓄᓐᓄᑦ ᓇᓐᓄᑦᑕᐅᕙᑦᑐᑦ ᖃᐅᔨᓴᑦᓯᐊᕋᐅᓗᓂ ᒫᓐᓇ ᓯᕗᓂᑦᑎᓐᓂᓗ ᑲᔪᓯᑦᓯᐊᕈᓐᓇᖁᓪᓗᒍ ᐱᓗᐊᖅᑕᐅᓂᖅ 
ᐃᓱᒫᓗᓐᓇᑎᓐᓇᒍ.  
 
5. ᐊᒃᖤᓂᒃ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᖅ ᓄᓇᕗᒻᒥ   
 

ᐊᑯᐊ ᐊᐅᓚᑦᓯᖃᑎᒌᑦᑐᑦ ᑲᑐᔾᔨᖃᑎᒌᑦᓱᑎᒃ ᐃᓚᐅᕙᑦᑐᑦ ᐊᒃᖤᐃᑦ ᓇᓄᐃᑦ ᐊᐅᓚᑕᐅᓂᖏᓐᓄᑦ. ᑲᒪᒋᔭᖏᑦ 
ᓇᓗᓇᐃᔭᖅᓯᑦᓯᐊᖅᑐᑦ ᐃᓛᒃᑰᖅᑐᒥ 5−ᒥ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂ. ᓇᐃᓪᓕᑎᑦᓯᒪᔪᑦ ᐊᑐᓂᑦ 
ᐊᑖᓃᑦᑐᑦ, ᑭᓯᐊᓂᓕ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ ᖃᐅᔨᒪᓕᑕᐅᑦᓱᓂ ᑎᑎᖅᑲᐅᕗᖅ.  

 5.1 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑐᑦ ᑲᑎᒪᔨᖏᑦ   
 

ᑲᒪᒋᔭᖏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᓇᓗᓇᐃᔭᖅᑕᐅᓯᒪᔪᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂ 
ᑎᑎᕋᖅᓯᒪ)ᑦ 5.2.33 ᐊᒻᒪᓗ 5.2.34, ᐃᓗᓕᖃᖅᓱᓂ, ᑭᓯᐊᓂ ᑖᒃᑯᑑᒐᑎᒃ, ᐋᖅᑮᓂᖅ ᑲᑎᑦᓱᑎᒃ ᐊᖑᔭᐅᒍᓐᓇᖅᑐᓂᒃ ᐊᒻᒪᓗ 
ᑰᑕᖃᓐᖏᑦᑐᓂᒃ. ᐊᒻᒪᓗ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᓲᑦ ᐊᐅᓚᑕᐅᓂᕐᒧᑦ ᐸᕐᓇᐅᑎᓂᒃ ᑎᒍᒥᐊᖅᓱᑎᓪᓗ 
ᖃᓄᐃᓕᖓᓂᖏᓐᓂᒃ ᐊᑦᑕᓇᖅᑐᒦᑦᑐᑦ ᐆᒪᔪᐃᑦ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐆᒪᔪᐃᑦ ᐊᐅᓚᑕᐅᓂᖏᓐᓂᒃ 
ᑲᒪᔨᓪᓗᐊᑕᐅᔪᑦ ᓄᓇᕗᒻᒥ.  

 5.2 ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑎᒥᐅᔪᑦ  
 

ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑎᒪᔩᑦ ᑲᒪᒋᔭᖏᑦ ᓇᓗᓇᐃᔭᖅᑕᐅᓯᒪᔪᑦ ᑎᑎᕋᖅᓯᒪᔪᒥ 5.7.6 ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎᓂ. ᑲᒪᒋᔭᖏᑦ ᐱᖃᓯᐅᔾᔨᔪᑦ, ᑖᒃᑯᑑᓐᖏᒃᑲᓗᐊᖅᓱᑎᒃ, ᒪᓕᒐᖃᖅᑎᑦᓯᓂᕐᒥᒃ ᐊᐅᓚᓂᖏᓐᓂᒃ ᐊᖑᓇᓱᑦᑏᑦ 
ᒥᑭᒋᓂᐊᕐᓂᖅᑏᓪᓗ ᑲᑎᒪᔨᖏᑦᑕ ᐱᖃᓯᐅᑎᑦᓱᓂ ᐃᓕᐅᖅᑲᐃᓂᖅ ᑲᑎᑦᓱᑎᒃ ᐊᖑᔭᐅᒍᓐᓇᖅᑐᓂᒃ ᐊᑯᕐᖓᓐᓂ ᓄᓇᓕᓖᑦ.  

 5.3 ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ 
 

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᓇᓗᓇᐃᔭᖅᓯᒪᔪᑦ ᑎᑎᕋᖅᓯᒪᔪᓂ 5.7.2 ᐊᒻᒪᓗ 5.7.3 ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂ. ᑖᒃᑯᐊ ᑲᒪᒋᔭᖏᑦ ᐱᖃᓯᐅᔾᔨᔪᑦ, ᑖᒃᑯᑑᓐᖏᒃᑲᓗᐊᖅᓱᑎᒃ, ᒪᓕᒐᖃᖅᑎᑦᓯᓂᖅ 
ᐊᓇᓱᐊᕐᓂᐅᔪᓂᒃ. ᑖᒃᑯᐊ ᐱᖃᓯᐅᑎᔪᑦ ᐃᓕᐅᖅᑲᖅᑕᐅᓂᖏᑦ ᑲᑎᑦᓱᑎᒃ ᐊᖑᔭᐅᒍᓐᓇᖅᑐᑦ ᓄᓇᑖᖅᓯᒪᔪᓄᑦ ᐊᒻᒪᓗ 
ᐋᖅᓱᖅᑕᐅᓂᖏᑦ ᖃᖓᒃᑯᑦ ᐊᖑᔭᐅᒐᓱᐊᕈᓐᓇᕐᒪᖔᑕ. ᑕᐃᒪᐃᓕᖓᒻᒪᑕ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂ, 
ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᒪᓕᒐᓕᐅᕆᒍᓐᓇᖅᑐᑦ ᑰᑕᖃᓐᖏᑦᑐᓄᑦ ᐊᑦᑐᐊᔪᓄᑦ ᓄᓇᖅᑲᑎᒥᓄᑦ.  
  

 5.4 ᒥᓂᔅᑕᐅᕕᖓᑦ ᐊᕙᑎᓕᕆᔨᒃᑯᑦ 
 

ᒥᓂᔅᑕᐅᕕᖓᑦ ᐊᕙᑎᓕᕆᔨᒃᑯᑦ ᐱᔪᓐᓇᕐᓂᓕᓪᓗᐊᑕᐅᕗᑦ ᐆᒪᔪᐃᑦ ᐊᐅᓚᑕᐅᓂᖏᓐᓄᑦ ᓄᓇᕗᒻᒥ ᑐᓐᖓᕕᐅᑦᓱᑎᒃ  

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑏᑦ. ᒥᓂᔅᑕᐅᕕᖓᓐᓂ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᖃᐅᔨᓴᕐᓂᖃᓲᑦ, 
ᓄᐊᑦᓯᓲᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᓱᒪᓕᐅᕆᓲᖑᑦᓱᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᖃᓄᖅᑑᕈᑕᐅᖁᔨᓪᓗᑎᒃ. ᓄᓇᒥᐅᑕᓕᕆᔩᑦ ᐊᐅᓚᑦᓯᕙᑦᑐᑦ ᐆᒪᔪᕐᓄᑦ ᒪᓕᒐᕐᔪᐊᕐᒥᒃ ᒪᓕᒐᕐᓂᓪᓗ. ᐊᐅᓚᓂᐅᔪᑦ 
ᒥᑭᓪᓕᑎᕆᒍᑕᐅᑦᓱᑎᒃ ᐃᓄᐃᑦ−ᓇᓄᐃᓪᓗ ᐊᐴᑎᓂᕆᕙᑦᑕᖏᓐᓂᒃ ᒥᑭᓪᓕᑎᕆᒍᑕᐅᑦᓱᓂ ᐊᑭᓕᖅᑐᕆᐊᓕᓐᓂᒃ 
ᓱᕋᑦᑎᖅᑕᐅᓯᒪᔪᓂᒃ ᐱᖁᑎᒋᔭᐅᔪᓂᒃ ᓇᓄᕐᓄᕐᑦ ᐊᑐᓕᖅᑎᑕᐅᑦᓱᑎᒃ.  
 

5.5 ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ   
 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᑭᒡᒐᖅᑐᐃᔪᖅ ᓄᓇᑖᖃᑕᐅᓯᒪᔪᓕᒫᓂᒃ ᓄᓇᕗᒻᒥᒃ ᖃᐅᔨᓴᑦᓯᐊᕐᓂᒃᑯᑦ ᓄᓇᑖᕈᑕᐅᓯᒪᔪᑦ 
ᒪᓕᑦᑕᐅᓯᐊᕋᓗᐊᕐᒪᖔᑕ. ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ ᓴᐳᑎᔭᐅᓯᒪᔪᖅ ᐊᑖᓂ ᑲᓇᑕᒥ ᒪᓕᒐᕐᔪᐊᑉ, 1982.  
 

5.6 ᒐᕙᒪᒃᑯᖏᑦ ᑲᓇᑕᐅᑉ 
 
ᑎᑎᕋᖅᑕᐅᓯᒪᑉᐸᑕ ᐊᑖᓂ SARA, ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᐸᓪᓕᐊᓂᖓᓂᒃ ᑲᓇᑕᒥ ᑎᒍᒥᐊᕋᔭᖅᑐᑦ ᑲᓇᑕᒥ 
ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ ᐊᒃᖤᓄᑦ ᓇᓄᕐᓄᑦ. ᒫᓐᓇᐅᑎᓪᓗᒍ ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᐸᓪᓕᐊᓂᖓᓂᒃ ᑲᓇᑕᒥ 
ᑎᒍᒥᐊᖅᑐᑦ ᐊᐅᓚᑦᓯᕐᓂᒥᒃ ᐊᒃᖤᓂᒃ ᓇᓄᕐᓂᒃ ᓇᔪᒐᖏᓐᓂᓪᓗ ᒐᕙᒪᑐᖃᒃᑯᑦ ᓄᓇᖁᑎᖏᓐᓂ (ᑲᓇᑕᒥ ᐆᒪᔪᖃᕐᕕᐅᔪᑦ 
ᑎᒻᒥᐊᓄᓪᓗ ᕿᑐᕐᖏᐅᕐᕖᑦ ᑐᓛᔪᓄᑦ) ᐊᒻᒪᓗ ᓄᓇᐃᑦ ᐊᑖᓃᑦᑐᑦ ᒥᓐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ ᑎᒥᖁᑎᖏᑦᑕ (ᑲᓇᑕᒥ 
ᒥᓐᖑᐃᕐᓯᕖᑦ, ᑲᓇᑕᒥ ᒥᓐᖑᐃᕐᓯᕐᕖᑦᓴᐃᑦ, ᑲᓇᑕᒥ ᐃᑦᓴᕐᓂᑕᐃᑦ ᓄᓇᐃᑦ).  

6. ᐆᒪᔪᕐᓂᒃ ᓇᓗᓇᐃᔭᐃᔾᔪᑏᑦ 
 
ᐃᓄᒃᑎᑐᑦ:  ᐊᒃᖤᖕ/ᐊᒃᖤᒃ (ᐃᓄᒃᑎᑐᑦ/ᐃᓄᕕᐊᓗᐃᑦ − ᐆᒻᒪᕐᒥᐅᑦ ᐅᖃᐅᓯᖓᑎᑐᑦ); 
  ᐊᒡᕼᐅᑦ, (ᐃᓄᒃᑎᑐᑦ − ᐃᓄᐃᓐᓇᖅᑐᓐ); 
  ᐊᒃᓚ (ᐃᓄᒃᑎᑐᑦ) 
ᖃᓪᓗᓈᑎᑐᑦ ᐊᑎᖓ - Grizzly bear  
ᐅᐃᕖᑎᑐᑦ ᐊᑎᖓ - Ours grizzli, Ours brun 
ᐅᖃᐅᓯᑐᖃᖅᑎᑐᑦ ᐊᑎᖓ - Ursus arctos (Linneaus 1758) 

 6.1 ᖃᓄᐃᓕᖓᓂᖓᑦ 
 
SARA ᑲᓇᑕ: ᖃᓄᐃᓕᖓᓂᖃᓐᖏᑦᑐᖅ 
COSEWIC: ᐃᓱᒫᓘᑕᐅᔪᖅ (2012) 
IUCN: ᐃᓱᒫᓗᓐᓇᓐᖏᓂᖅᐹᖅ (2008) 
ᓄᓇᕗᒻᒥ ᐆᒪᔪᓕᕆᓂᕐᒧᑦ ᒪᓕᒐᕐᔪᐊᖅ: ᖃᐅᔨᓴᖅᑕᐅᓯᒪᓐᖏᑦᑐᖅ 
    

 6.2 ᐃᓘᓐᓈᒍᑦ ᓇᓗᓇᐃᔭᐃᔾᔪᑎ  
 
ᐊᒃᖤᐃᑦ ᓇᓄᐃᑦ ᓄᓇᕗᒻᒥ ᐊᔾᔨᒐᓚᖏᑦ ᐊᖏᓂᖏᑦᑕ ᖃᓪᓗᓈᑦ ᓄᓇᖓᓐᓃᑦᑐᑦ ᑭᓯᐊᓂ ᒥᑭᓂᖅᓴᐃᑦ ᐊᓪᖤᓐᓂᒃ 
ᓯᓈᖓᓂᒥᐅᓂᒃ ᐊᓛᓯᑲᐅᑉ, ᐱᔾᔪᑕᐅᔪᑦᓴᐅᑦᓱᓂ ᐃᓚᖓᒍᑦ ᕿᑐᕐᖏᐅᓐᖏᓂᖅᓴᐅᒻᒪᑕ ᓇᐹᖅᑐᓐᖃᖏᓂᖅᓴᒦᑦᑐᑦ. 
ᐊᒃᖤᐃᑦ ᐊᓚᒡᒐᐃᑦᑐᒥᒃ ᑐᐃᒥᒍᑦ ᖃᑦᓯᑦᑐᓖᑦ, ᑕᑭᔪᐊᓗᓐᓂ ᓯᕗᕌᖏᒃ ᑯᑭᖃᖅᓱᑎᒃ ᒥᖅᑯᖓᓗ ᖁᖅᓱᒐᓚᑦᓱᓂ 
ᑲᔪᐊᖓᔪᖅ ᐃᓚᖓᓂᓗ ᕿᓂᖅᓱᓂ. ᑭᖑᕚᕇᑦ ᐊᔾᔨᒌᓐᓂᖅᓴᐃᑦ ᓄᓇᕗᒻᒥ ᐊᒃᖤᐃᑦ ᓇᓄᐃᑦ ᑕᑯᓐᓇᖅᓱᒋᑦ 
ᐊᓯᖏᓐᓃᑦᑐᑦ ᓄᐊᕐᖦ ᐊᒥᐊᕆᑲᒥ.  

 6.3 ᓇᒦᓐᓂᖏᑦ  
 
ᒫᓐᓇ ᐃᓂᖃᖅᑐᑦ ᐊᒃᖤᐃᑦ ᓇᓄᐃᑦ ᓄᓇᕗᒻᒥ ᓄᓇᑐᐃᓐᓇᐅᓂᖅᓴᒥ, ᐃᓚᖏᓪᓗ ᓂᒋᖅᐸᓯᒻᒥ ᕿᑭᖅᑕᓃᑦᓱᑎᒃ 
(ᑎᑎᖅᑑᔭᖅᓯᒪᔪᖅ 1). ᐃᖃᓗᒃᑑᑦᑎᐊᑉ ᕿᑭᖅᑕᖓ ᒫᓐᓇ ᐊᒃᖤᓂᒃ ᓇᓄᖃᓕᖅᑐᖅ. ᑕᑯᔭᐅᖃᑦᑕᖅᓯᒪᔪᑦ ᐊᒃᖤᐃᑦ 
ᐊᕐᕌᒍᓂ ᐊᓂᒍᖅᑐᓂ ᐊᓯᖏᓐᓂ ᕿᑭᖅᑕᐸᐅᔭᕐᓂ ᖃᓂᒋᔮᓂ ᓄᓇᕗᑦ, ᐱᖃᓯᐅᑎᑦᓱᑎᒃ King William ᕿᑭᖅᑕᖓ, 
Melville ᕿᑭᖅᑕᖓ ᐊᒻᒪᓗ ᑕᐃᑦᓱᒪᓂᒋᐊᖅ ᓴᓪᓕᐅᑉ ᕿᑭᖅᑕᖓᓂ.  

 6.4 ᐆᒪᔪᕐᒨᖓᔪᑦ   
 
ᐊᒃᖤᐃᑦ ᓇᓄᐃᑦ ᓄᓇᕗᒻᒥ ᐊᑯᓂᐊᓗᒃ ᐃᓅᓲᑦ, ᐊᕐᕌᒍᖏᑦ ᑎᑭᐅᒪᒍᓐᓇᖅᓱᑎᒃ 28−ᓄᑦ ᑕᒪᒃᑮᓐᓄᑦ ᐊᖑᑎᓄᑦ 
ᐊᕐᓇᓄᓪᓗ. ᑕᖁᔾᔪᑎᓪᓗᐊᑕᐅᒐᔪᑦᑐᕐᓕ ᐃᓐᓇᕐᓄᑦ ᐊᕐᓇᓄᑦ ᑐᖁᑕᐅᓂᖏᑦ ᐊᖑᑎᖏᓐᓄᑦ. ᐃᓐᓇᐃᑦ ᐊᖑᑏᑦ 
ᑐᖁᕋᐃᓲᖑᒻᒥᔪᑦ ᐊᒃᖥᕋᕐᓂᖅ ᓄᑲᐅᓂᓪᓗ ᐅᐱᕐᖔᖑᑎᓪᓗᒍ ᓄᓕᐊᕈᒪᑦᓱᑎᒃ ᐊᕐᓇᖏᓐᓂᒃ; ᑭᓯᐊᓂᓕ, ᐊᒥᓲᓂᖅᓴᐃᑦ 
ᐊᒃᖥᕋᐃᑦ ᑐᖁᕋᓲᑦ ᓯᑎᒥ ᐅᕝᕙᓘᓐᓃᑦ ᑕᖅᑭᒥ ᓯᕗᓪᓕᖅᐹᒥ ᐊᓂᓚᐅᖅᓱᑎᒃ ᓯᑎᒥᓐᓂᒃ, ᓂᕿᑦᓴᖃᑦᓯᐊᖏᓐᓂᖅ 
ᐱᔾᔪᑎᓪᓗᐊᑕᐅᑦᓱᓂ ᑐᖁᖃᑦᑕᕐᓂᖏᓐᓄᑦ ᕿᑐᕐᖓᕆᔭᐅᔪᑦ.  
 
 
ᐊᕐᕌᒍᖃᕋᔪᑦᑐᑦ 8−ᓂᒃ ᕿᑐᕐᖏᐅᕆᐊᓐᖓᓕᕋᒥᒃ ᓄᓇᕗᒻᒥ ᐊᒃᖤᐃᑦ, ᑭᖑᕙᐅᖅᑲᓂᖅᓴᐃᑦ ᐊᓯᖏᓐᓂᒃ ᓇᔪᒐᓕᓐᓂᒃ 
ᓄᐊᕐᖦ ᐊᒥᐊᕆᑲᒥ. ᐊᖑᑏᑦ ᓄᓕᐊᓯᓲᑦ ᐊᕐᕌᒍᖃᖅᓱᑎᒃ 4-5 ᑭᓯᐊᓂ ᓄᓕᐊᕐᓂᖅᓴᐅᒐᔪᑦᑐᑦ ᐃᓐᓇᐅᓂᖅᓴᐃᑦ ᐊᖑᑏᑦ.  

ᑎᑎᖅᑑᔭᖅᓯᒪᔪᖅ 1. ᓇᔪᒐᖏᑦ ᐊᒃᖤᐃᑦ ᓇᓄᐃᑦ ᓄᓇᕗᒻᒥ. 
 
ᓄᓕᐊᓲᑦ ᐄᑉᐳᕉᓪᒥᓂᑦ ᔪᓚᐃᒧᓄᑦ ᑭᖑᕙᐅᖅᑲᓲᖑᑦᓱᑎᓪᓗ ᓇᔾᔨᐊᑦᓴᖏᑦ ᓇᔾᔨᐊᖑᓕᖅᓱᑎᒃ ᐅᑭᐊᒃᑯᑦ. ᐃᕐᓂᓲᑦ 1-4 
ᒪᕐᕉᒐᔪᓐᓂᖅᐸᐅᑦᓱᑎᒃ. ᐃᕐᓂᓲᑦ ᔮᓐᓄᐊᕆᐅᑎᓪᓗᒍ ᐊᒫᒪᑦᑎᑦᓯᑦᓱᑎᒃ ᓯᑎᒥᓐᓂ ᐊᓈᓇᖓ ᐊᓂᓐᖏᓐᓂᖓᓂ ᒪᐃ 
ᐱᒋᐊᓕᖅᑎᓪᓗᒍ. ᐊᖑᑏᑦ ᐊᓂᒐᔪᑦᑐᑦ ᓯᑎᒥᓂᒃ ᐄᑉᐳᕉᓪ ᓄᓐᖑᐊᓂ. ᓯᑎᓕᐅᖅᐸᓪᓕᐊᓯᓲᑦ ᑭᖑᓪᓕᖅᐹᖏᓐᓂ 
ᐱᓇᓱᐊᕈᓯᖏᑦᑕ ᐅᑦᑑᕝᕙᐅᑉ (ᐊᕐᓇᐃᑦ ᓯᕗᓪᓕᐅᓲᑦ ᐊᖑᑎᓂᒃ). ᕿᑐᕐᖓᖏᑦ ᐊᓈᓇᒥᓃᓲᑦ ᐊᕐᕌᒍᖃᓕᕋᑕᖅᓱᑎᒃ 
ᒪᕐᕉᓐᓂᒃ, ᐊᒻᒪᓗ ᐊᕐᓇᖅ ᑭᓯᐊᓂ ᓄᓕᐊᒃᑲᓐᓂᕈᓐᓇᖅᓱᓂ ᕿᑐᕐᖓᓕᔭᕈᓐᓃᕈᓂ, ᐅᕝᕙᓗ ᕿᑐᕐᖓᐃᕈᓂ. ᕿᑐᕐᖏᐅᓲᑦ 
ᐊᑯᕐᖓᓐᓂ ᐊᕐᕌᒍᐃᑦ 2.8.  
 
ᐊᒃᖤᐃᑦ ᓇᓄᐃᑦ ᑐᒃᑐᓐᓂᐊᓲᑦ ᐅᒥᖕᒪᓐᓂᓗ ᓄᓇᕗᒻᒥ. ᐊᑐᐃᓐᓇᐅᒐᐃᒻᒪᑕᓗ ᓄᓇᒥᐅᑕᕈᓗᐃᑦ ᐸᒥᐅᓖᑦ ᐱᔭᐅᓲᖑᒻᒥᔪᑦ 
ᐊᒃᖤᓐᓄᑦ, ᓂᕆᔭᓪᓗᐊᑕᕆᓪᓗᓂᒋᑦ. ᐃᓚᖓᓂ ᐊᒃᖤᐃᑦ ᐆᒪᔪᓛᓂᒃ ᒥᖅᑭᓕᓐᓂᒃ ᐱᒐᓱᐊᓲᑦ ᐊᒻᒪᓗ ᐊᕕᓐᖓᐃᑦ,  

ᐊᕿᒡᒌᑦ, ᐅᑲᓖᑦ, ᐃᕙᔪᑦ ᒥᑏᑦ, ᓂᕐᓖᑦ ᒪᓐᓂᖏᓪᓗ, ᓇᑦᓰᑦ, ᓯᓗᐃᑦ ᕿᓚᓗᒐᐃᑦ, ᐊᒻᒪᓗ ᐃᖃᓗᐃᑦ ᒪᓐᓂᓕᐅᖅᑐᑦ. 
ᐃᕕᑦᓱᑲᐃᑦ ᐸᐅᕐᖓᐃᓪᓗ ᓂᕿᓪᓚᕆᐊᓗᒋᒻᒥᔭᖏᑦ. ᐃᓄᐃᑦ ᖃᐅᔨᒪᔭᑐᖃᖓᑦ ᐊᒃᖤᐃᑦ ᓇᓄᐃᑦ ᐃᕕᖅᑎᓱᐊᖑᒋᐊᖏᑦ 
ᖃᓄᐃᑦᑐᑐᐃᓐᓇᕐᓄᑦ ᐊᕙᑎᐅᔪᓄᑦ.  
   
ᖁᐱᕐᕈᒋᔭᐅᒐᔪᑦᑐᑦ ᐊᒃᖤᓐᓄᑦ ᓇᓄᕐᓄᑦ ᐱᖃᓯᐅᑎᔪᑦ ᖁᐱᕐᕈᐃᑦ ᑕᐅᔭᐅᔪᑦ Diphyllobothrium ᐊᒻᒪᓗ Baylisascaris. 
ᐊᓯᖏᑦ ᐋᓐᓂᐊᑦ ᑕᑯᔭᐅᓯᒪᒻᒥᔪᑦ ᐊᒃᖤᓐᓂ ᐱᖃᓯᐅᔾᔨᔪᑦ Clostridium ᐋᓐᓂᐊᓂᒃ (ᓱᕐᓗ ᓂᕿᓂᒃ ᖁᐱᕐᕆᓐᓂᖅ), 
ᖁᐱᕐᕆᓐᓂᖅ, ᐋᓐᓂᐊᑦ ᐊᒻᒪᓗ ᓯᓂᖅᓯᓇᖅᑐᑦ. Trichinella spiralis ᐊᒃᖤᓂ ᓇᓄᕐᓂ ᐃᓱᒫᓗᓐᓇᖅᑐᖅ 
ᑭᓇᒃᑯᑐᐃᓐᓇᐃᑦ ᖃᓄᐃᖁᓇᒋᑦ. ᓇᓗᓇᓗᐊᓐᖏᑦᑐᖅ ᖁᐱᕐᕈᐃᑦ Trichinella ᖁᐱᕐᕆᒍᑕᐅᓲᑦ ᐊᒃᖤᕗᑦ ᓄᓇᕗᒻᒥ. 
ᐊᒃᖤᒥᓃᑦ ᓂᕿᖏᑦ ᐆᑕᐅᑦᓯᐊᕆᐊᓕᐹᓗᐃᑦ ᓂᕆᔭᐅᓚᐅᓐᖏᓐᓂᖏᓐᓂ ᖁᐱᕐᕆᖁᓇᒋᑦ ᐃᓄᐃᑦ.  

7. ᐱᔭᐅᓗᐊᕐᓂᐅᓴᔪᑦ ᐊᑦᓱᕈᕐᓇᕐᓂᖏᓪᓗ  
 
ᓄᓇᕗᒻᒥ ᐃᕕᖅᑎᕈᓐᓇᖅᑐᒥᒃ ᐆᒪᔪᓕᕆᓂᕐᒧᑦ ᐊᐅᓚᑦᓯᔾᔪᑎᓖᑦ ᐊᑦᑕᓇᖅᑐᖃᕐᓂᐅᓴᑉᐸᑦ ᖃᓄᑐᐃᓐᓇᑦᓯᐊᖅ, 
ᐱᖃᓯᐅᑎᑦᓱᑎᒃ ᓴᓐᓇᕕᓐᓄᑦ ᐊᐅᓚᓂᐅᔪᑦ ᐅᕝᕙᓗ ᐊᓯᔾᔨᕐᓂᐅᔪᑦ ᐃᓂᖏᓐᓄᑦ/ᐊᒥᓲᓂᖏᓐᓄᑦ ᐱᔾᔪᑕᐅᓪᓗᓂ ᓯᓚᐅᑉ 
ᐊᓯᔾᔨᐸᓪᓕᐊᓂᖓ, ᓇᓗᓇᐃᔭᖅᑕᐅᒍᓐᓇᖅᑐᑦ ᐊᐅᓚᔾᔭᒋᐊᕈᑕᐅᓗᑎᓪᓗ ᓱᑲᑦᑐᒥᒃ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎᓄᑦ ᐊᐅᓚᓂᒃᑯᑦ. ᐅᑯᐊ ᒫᓐᓇᖅᓯᐅᑏᑦ ᐊᒻᒪᓗ/ᐅᕝᕙᓗ ᓯᕗᓂᑦᑎᓐᓂ ᐊᑦᑕᕐᓇᕈᑕᐅᑐᐃᓐᓇᕆᐊᓖᑦ 
ᓵᓐᖓᔭᐅᔪᑦ ᐊᒃᖤᓐᓄᑦ ᓇᓄᕐᓄᑦ ᓄᓇᕗᒻᒥ.  

 7.1 ᓴᓐᓇᕕᓐᓄᑦ ᐊᐅᓚᓃᑦ, ᓇᔪᒐᐃᑦ, ᓯᓚᐅᓪᓗ ᐊᓯᔾᔨᐸᓪᓕᐊᓂᖓ   
 
ᐊᒃᖤᐃᑦ ᓄᓇᕗᒻᒥ ᐊᖏᔪᐊᓗᒻᒥᒃ ᐃᓂᖃᕆᐊᓖᑦ ᖃᓄᐃᓐᖏᑦᓯᐊᕐᓂᐊᕈᑎᒃ, ᓂᕿᑦᓴᖃᑦᓯᐊᕐᓗᑎᒃ 
ᓯᑎᖃᕐᕕᖃᑦᓯᐊᕐᓗᑎᓪᓗ, ᓇᓅᖃᑎᒥᓂᓪᓗ ᑲᓲᒪᕕᑦᓴᓂᒃ.  
 
ᐃᓄᐃᑦ ᐱᕙᓪᓕᐊᑎᑦᓯᓂᖏᑦ ᑕᑯᓐᓈᖅᑕᐅᒐᔪᑦᑐᖅ ᓈᒻᒪᓐᖏᑦᑑᒋᐊᖓ ᐊᒃᖤᓄᑦ ᓇᓄᕐᓄᑦ ᓇᔪᒐᖃᕐᕕᖏᓐᓄᓪᓗ. 
ᐱᓗᐊᖅᑐᒥᒃ, ᐊᒃᖤᐃᑦ ᓇᓄᐃᑦ ᓇᑎᕐᓇᕐᒦᑦᑐᑦ ᐃᓃᖅᑕᐅᓂᐅᓴᓂᖅᓴᐅᔪᑦ ᐃᓄᐃᑦ ᐊᐅᓚᓂᖏᓐᓄᑦ ᐱᔾᔪᑕᐅᓪᓗᓂ 
ᑕᕐᕆᓯᒪᕕᑦᓴᖃᑦᓯᐊᖏᓐᓂᖅ (ᓇᐹᖅᑐᐃᑦ). ᖃᑦᓯᒐᓛᑦ ᐃᖏᕐᕋᔪᑦ ᐅᔭᕋᓐᓂᐊᕐᕕᓕᐊᖑᒍᒪᔪᓪᓗ ᓄᓇᕗᒻᒥ 
ᐊᑦᑐᐃᓂᖃᑐᐃᓐᓇᕆᐊᓖᑦ ᓇᓄᕐᓂᒃ ᑐᕋᐃᓐᓇᓐᖏᑦᑑᒐᓗᐊᒥᒃ ᐊᖑᓇᓱᑦᑏᑦ ᐊᑐᐃᓐᓇᖃᕐᓂᖅᓴᐅᓂᖏᓐᓄᑦ 
ᐊᑐᕆᐊᓕᐅᖅᐸᓪᓕᐊᔪᓄᑦ ᐊᒥᓱᓐᖑᐹᓪᓕᓚᕿᓗᑎᒃ ᐃᓄᐃᑦ−ᓇᓄᐃᑦ ᐊᐴᑎᓂᕆᕙᑦᑕᖏᑦ ᐊᖑᔭᐅᓂᕆᕙᑦᑕᖏᓪᓗ. 
ᐊᐅᓚᑦᓯᖃᑎᒌᑦᑐᑦ ᑐᓴᐅᒪᑎᑦᓯᒋᐊᓖᑦ ᖃᐅᔨᒪᓕᑕᖃᕐᓗᑎᓪᓗ ᐊᐅᓚᓂᐅᓂᐊᖅᑐᒥᒃ ᐊᕙᑎᒥᒃ ᐊᑦᑐᐃᓂᕐᒧᑦ ᕿᒥᕐᕈᓂᕐᒥᒃ 
ᖃᓄᖅ ᒥᑭᓪᓕᑎᖅᑕᐅᒍᓐᓇᕐᒪᖔᑕ ᐱᕙᓪᓕᐊᓂᐅᔪᑦ ᐊᑦᑐᐃᔪᑦ ᐊᒃᖤᓂᒃ ᓇᔪᒐᖏᓐᓂᓪᓗ.  
 
ᓯᓚᐅᑉ ᐊᓯᔾᔨᐸᓪᓕᐊᓂᖓ ᐊᑦᑐᐃᓯᒪᔪᖅ ᐱᓱᑦᑎᓂᒃ ᐃᒪᕐᒦᑦᑐᓂᓪᓗ; ᑭᓯᐊᓂᓕ, ᐊᑦᑐᖅᑕᐅᓂᖏᑦ ᐊᒃᖤᐃᑦ ᓇᓄᐃᑦ 
ᑐᑭᓯᓇᓗᐊᓐᖏᑦᑐᑦ. ᐊᑦᓱᕈᕐᓇᖅᑐᐹᓗᒃ ᓱᓇᓂᒃ ᓂᕆᐅᓐᓇᓱᐊᕆᐊᑦᓴᖅ ᒥᑭᓪᓕᑎᕆᒐᓱᐊᕆᐊᑦᓴᕐᓗ ᐊᑦᑐᐃᓂᖓᓂᒃ 
ᓯᓚᐅᑉ ᐊᓯᔾᔨᐸᓪᓕᐊᓂᖓᑕ ᓇᔪᒐᕐᒥᒃ.  

 7.2 ᐊᖑᓇᓱᓐᓂᖅ 
 
ᐃᓚᖏᑦ ᓄᓇᒨᖓᔪᑦ ᓇᓚᐅᑦᓵᖅᑕᐅᓯᒪᔪᑦ, ᓲᕐᓗ ᕿᑐᕐᖏᐅᕐᕕᖏᑦ ᕿᑎᕐᒥᐅᓂ, 1990−ᖏᓐᓂᓂᑕᐃᑦ 
ᑐᓴᕋᑦᓴᖃᓪᓗᐊᕋᓂᓗ ᑭᕙᓪᓕᕐᒧᑦ. ᑲᔪᓯᔪᑦ ᖃᐅᔨᓴᕐᓂᐅᔪᑦ ᓇᓗᓇᐃᖅᓯᔪᑦ ᑲᑎᒪᐅᕐᓂᖏᓐᓂᒃ ᐊᒻᒪᓗ ᐊᐅᓚᓂᖏᓐᓂᒃ 
ᐊᑐᐃᓐᓇᐅᑎᑦᓯᒍᑕᐅᓂᐊᖅᑐᑦ ᓄᓇᓕᓕᓐᓄᑦ ᓇᓚᐅᑦᓵᖅᑕᐅᓯᒪᔪᑦ ᓇᓚᐅᑦᓵᖅᑕᐅᒋᐊᒃᑲᓐᓂᕐᓗᑎᒃ ᓇᔪᒐᖏᑦ.  
ᐊᒥᒐᕋᓗᐊᖅᑎᓪᓗᒋᑦ ᑲᑎᖅᓱᖅᑕᐅᓯᒪᔪᑦ, ᓈᒻᒪᑦᑐᓂᒃ ᑐᓴᕋᑦᓴᖅᑕᖃᕐᒪᑦ, ᑕᒪᒃᑮᑦ ᑐᑭᓯᓂᐊᖅᑎᓃᓐᖔᖅᑐᑦ  

ᓄᓇᓕᓕᓐᓄᓪᓗ ᖃᐅᔨᒪᓂᐅᔪᑦ, ᐅᖃᐅᔾᔨᒋᐊᕈᑕᐅᓗᑎᒃ ᖃᓄᖅᑑᖅᑎᓄᑦ ᓈᒻᒪᑦᑐᓂᒃ ᐊᐅᓚᑦᓯᓂᕐᒧᑦ 
ᐊᐅᓚᔾᔭᒋᐊᕈᑎᑦᓴᓄᑦ.  
 
ᕿᑎᕐᒥᐅᓂ: 
 
ᐊᒃᖤᐃᑦ ᖁᖓᓯᕐᒥᐅᑦᓯᑐᖅᑕᐅᑎᓪᓗᒋᑦ 1996−ᒥᒃ 1999−ᒧᓄᑦ ᐱᖓᓐᓇᖓᓂ ᕿᑎᕐᒥᐅᑦ/ᐊᓪᓚᐃᑦ ᓄᓇᖅᐸᓯᖓᑦ, 
ᐊᒃᖤᐃᑦ ᓇᓄᐃᑦ ᐊᒥᓲᓂᖏᑦ (ᐊᕐᕌᒍᓖᑦ ᐱᖓᓱᓂᒃ ᐅᖓᑖᓂᓗ) ᓇᓚᐅᑦᓵᖅᑕᐅᔪᔪᖅ ᓇᓄᖃᕆᐊᖓ 
 3.5−ᓂᒃ /1,000 km2. 2008-2009−ᖑᑎᓪᓗᒍ, ᒥᓂᔅᑕᐅᕕᖓᑦ ᐊᕙᑎᓕᕆᔨᒃᑯᑦ ᓇᓚᐅᑦᓵᖅᓯᒪᔪᑦ ᑕᓪᓕᒪᓂᒃ 
ᓇᓄᕐᓂᒃ/1,000 km2 ᐊᖏᓂᓕᒻᒥ 40,000 km2 ᖁᒡᓗᒃᑐᖅ ᒥᑦᓵᓂ ᐊᑐᖅᓱᑎᒃ ᒥᖅᑯᐃᔭᕕᓐᓂᒃ. 2011−ᖑᑎᓪᓗᒍ, 
ᑲᓇᓐᓇᖅᐸᓯᖓᓂ ᖁᒡᓗᖅᑐᖅ, ᒎᓗᓐᓂᐊᕐᕕᒻᒥ Doris North Gold, ᕋᔅᑳᓐ (2012) ᖃᐅᔨᓯᒪᔪᑦ ᐱᖓᓲᔪᖅᑐᓂᒃ 
ᓇᓄᕐᓂᒃ/1,000 km² (39 ᐊᒃᖤᐃᑦ ᓇᓄᐃᑦ ᐊᖏᓂᓕᒻᒥ 6,500 km² ᖃᐅᔨᓴᕐᕕᒻᒥ) ᐊᑐᖅᓱᑎᒃ ᒥᖅᑯᐃᔭᕐᕕᓐᓂᒃ. 
ᑕᐃᒫᑦᓴᐃᓐᓇᖅ ᐊᑐᖅᓱᑎᒃ, ᓂᒋᖅᐸᓯᐊᓄᑦ, ᓴᕖᓇ−ᕚᒃ ᑰᖓᓂ ᐊᐅᓚᓂᕐᒥᒃ, ᕋᕐᔅᑳᓐ (2013) ᖃᐅᔨᓯᒪᓂᕋᖅᑐᑦ 6–8 
ᐊᒃᖤᓐᓂᒃ ᓇᓄᕐᓂᒃ/1,000 km2 (109 ᐊᖏᓂᓕᒻᒥ ᖃᐅᔨᓴᕐᕕᐅᔪᒥ ~18,000 km2). 
 
1988-ᒥᓂᑦ 1995-ᒧᓄᑦ ᐊᒻᒪᓗ 1996-ᒥᓂᑦ 1999−ᒧᓄᑦ, ᖁᖓᓯᕐᒥᐅᑕᓕᖅᑐᐃᓂᖅ ᐊᒃᖤᓂᒃ ᓇᓄᕐᓂᒃ 
ᓇᓚᐅᑦᓵᕈᑕᐅᓯᒪᔪᖅ ᐊᒥᓱᓐᖑᐸᓪᓕᐊᓂᖏᓐᓂᒃ ᐊᒃᖤᐃᑦ ᐱᖓᓐᓇᖓᓂ ᕿᑎᕐᒥᐅᑦ. ᐊᕐᕌᒍᒥ ᐊᒥᓱᓐᖑᐸᓪᓕᐊᓂᖏᑦ 
ᓇᓚᐅᑦᓵᖅᑕᐅᓯᒪᔪᑦ 1.026 (2.6%) 1988−ᒥᓂᑦ 1995−ᒧᓄᑦ ᐊᒻᒪᓗ 1.033 (3.3%) 1996−ᒥᓂᑦ 1999-ᒧᓄᑦ.  
ᑕᑯᓐᓈᖅᓱᒍ ᐱᖓᓐᓇᖓᓂ ᕿᑎᕐᒥᐅᑦ ᓄᓇᖓ ᓇᓚᐅᑦᓵᖅᑕᐅᓯᒪᔪᖅ ᒥᑦᓵᓃᒋᐊᖓ 150,000 km2, ᑕᐃᒪᐃᒻᒪᑦ,  
ᓇᓚᐅᑦᓵᕈᓐᓇᖅᑐᒍᑦ ᐊᒃᖤᐃᑦ ᓇᓄᐃᑦ ᐊᒥᓲᓂᖃᕆᐊᖏᑦ 780-ᓂᒃ 915-ᓄᑦ ᑐᓐᖓᕕᒋᑦᓱᒋᑦ ᖁᑦᓯᓂᖏᑦ ᐊᑦᓯᓂᖏᓪᓗ 
ᐊᒥᓱᓐᖑᐸᓪᓕᐊᔪᑦ ᑕᑉᐱᒃᑯᐊ. ᑕᒪᓐᓇ ᐊᒥᓱᓐᖑᐸᓪᓕᐊᕌᕐᔪᓐᓂᖅ ᑕᐃᒪᐃᓕᖓᖃᑕᐅᔪᖅ ᐃᓄᐃᑦ ᑕᑯᖃᑦᑕᖅᓯᒪᔭᖏᓐᓄᑦ 
ᐊᒃᖤᐃᑦ ᓄᓇᒥ.  
 
ᐊᑯᕐᖓᓐᓂ 1995 ᐊᒻᒪᓗ 2014, ᐊᕐᕌᒍᒥ ᐊᖑᔭᐅᔪᑦ ᐊᒃᖤᐃᑦ ᕿᑎᕐᒥᐅᓂ ᐊᒥᓱᓐᖑᐹᓪᓕᖅᓯᒪᔪᑦ 4-ᓂᒃ 22−ᓄᑦ 
ᓇᓐᓄᑦᑕᐅᔪᓄᑦ ᐊᕐᕌᒍᕐᒥ, 13-ᖑᒐᔪᑦᓱᑎᒃ ᓇᓐᓄᑦᑕᐃᑦ ᐊᒃᖤᐃᑦ ᐊᕐᕌᒍᒥ. ᑐᓐᖓᕕᒋᑦᓱᒋᑦ ᓇᓚᐅᑦᓵᖅᑕᐅᓯᒪᔪᑦ 780-915 
ᓇᓄᐃᑦ ᐊᒻᒪᓗ ᓇᓗᓇᐃᕈᑎᑦᓴᐃᑦ ᐊᒥᓱᓐᖑᐸᓪᓕᐊᓂᖏᑦ ᓇᓄᐃᑦ, ᒫᓐᓇ ᐊᖑᔭᐅᕙᑦᑐᑦ (1.4-1.7%) ᐊᒻᒪᓗ 
ᐊᖑᔭᐅᖃᑦᑕᖅᐸᑕ 13 ᓇᓄᐃᑦ ᐊᕐᕌᒍᑕᒫᑦ ᑲᔪᓯᓂᖃᑦᓯᐊᕈᓐᓇᖅᑐᖅ. ᒥᓂᔅᑕᐅᕕᖓᑦ ᐊᕙᑎᓕᕆᔨᒃᑯᑦ ᐃᓱᒪᖃᖅᑐᑦ 
ᐅᖓᑖᓅᓐᖏᑦᑐᖅ 2% ᓇᓐᓄᑦᑕᐅᖃᑦᑕᖅᐸᑕ ᐊᒃᖤᐃᑦ ᑲᔪᓯᓂᖃᑦᓯᐊᕈᓐᓇᕆᐊᖓ; ᑕᐃᒪᐃᒻᒪᑦ ᐱᖓᓐᓇᖓᓂ ᕿᑎᕐᒥᐅᑦ 
ᐊᒥᓱᓐᖑᐹᓪᓕᒐᓛᒍᓐᓇᖅᑐᑦ ᐊᕐᕌᒍᒥ ᓇᓐᓄᑦᑕᖏᑦ ᐊᕐᓇᐅᓂᖏᑦ ᓴᐳᑎᔭᐅᓯᒪᓚᐅᖅᐸᑕ.  
 
 
ᑭᕙᓪᓕᕐᒥ:  
 
ᐊᒃᖤᐃᑦ ᓇᓄᐃᑦ ᐃᓄᐃᓴᓐᓂᖅᓴᐃᑦ ᑭᕙᓪᓕᕐᒥ ᕿᑎᕐᒥᐅᓃᑦᑐᓂᒃ; ᑭᓯᐊᓂᓕ, ᓈᒻᒪᓈᖅᓯᒪᔪᓂᒃ ᑐᑭᓯᓂᐊᖅᑏᑦ 
ᖃᐅᔨᓴᖅᓯᒪᓐᖏᑦᑐᑦ ᓇᓚᐅᑦᓵᓪᓚᕆᓪᓗᑎᒃ ᖃᑦᓯᐅᓂᖏᓐᓂᒃ, ᐋᒡᒐᐅᒐᓗᐊᖅ ᐆᑦᑐᕋᖅᓱᑎᒃ ᖃᐅᔨᓴᕐᓂᖅ 
ᐊᖏᓈᖅᓯᒪᓐᖏᑦᑐᖅ ᐊᕐᕕᐊᓂ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ ᒥᑦᓵᓂ ᐅᐊᓐᓇᖓᑕ Henik ᑕᓯᐅᑉ 
2013−ᖑᑎᓪᓗᒍ. ᑕᑯᔭᐅᔪᖃᖅᓱᓂ 7−ᓂᒃ ᐊᒃᖤᓂᒃ ᓇᓄᕐᓂᒃ (4 ᐊᖑᑏᑦ:3 ᐊᕐᓇᐃᑦ) ᓇᓗᓇᐃᖅᑕᐅᓯᒪᔪᑦ 
ᐊᕕᑦᑐᖅᓯᒪᔪᓂ ᐊᒥᓲᓂᖏᑦ ᓇᓚᐅᑦᓵᖅᑕᐅᒐᑎᒃ.  
 

ᓄᓇᓕᓐᓄᑦ ᑐᑭᓯᓂᐊᖅᑎᓄᓪᓗ ᓇᓗᓇᐃᖅᑕᐅᖃᑦᑕᖅᓯᒪᔪᑦ ᓯᐊᒻᒪᐸᓪᓕᐊᓂᖏᑦ ᐊᒃᖤᐃᑦ ᓇᓄᐃᑦ ᑲᓇᓐᓇᖅᐸᓯᒻᒧᑦ, 
ᐊᒥᓱᓐᖑᐹᓪᓕᖅᓱᑎᒃ ᓄᓇᓕᖅᐸᓯᓐᓃᑦᑐᑦ. ᐊᒃᖤᐃᑦ ᐊᖑᔭᐅᔪᑦ ᑭᕙᓪᓕᕐᒥ ᐊᒥᓱᓐᖑᐹᓪᓕᖅᓯᒪᔪᐹᓗᐃᑦ 2008-ᒥᓂᑦ. 
1995-2007 ᐊᖑᔭᐅᔪᑦ ᑕᓪᓕᒪᐅᒐᔪᑉᐸᔪᔪᑦ ᐊᕐᕌᒍᑕᒫᑦ. 2008-2014−ᒧᓄᑦ, ᒫᓐᓇ ᐊᕐᕌᒍᒥ ᐊᖑᔭᐅᔪᑦ 18-
ᓅᖓᒐᔪᑉᐸᓕᖅᑐᑦ. ᑐᓐᖓᕕᒋᑦᓱᒋᑦ ᑐᑭᓯᓂᐊᖅᑎᒃᑯᓐᓂᒃ ᑐᓴᕋᑦᓴᐃᑦ (ᐊᒥᓱᓐᖑᐸᓪᓕᐊᔪᑦ ᐊᕐᓇᐃᑦ ᐊᖑᔭᐅᔪᓂ ᐊᒻᒪᓗ  

ᐃᓄᐃᓴᓪᓕᕙᓪᓕᐊᔪᑦ ᐃᓐᓇᐃᑦ ᐊᖑᔭᐅᕋᑖᖑᔪᓂ) ᒫᓐᓇ ᐊᖑᔭᐅᕙᑦᑐᑦ ᑕᑯᓐᓈᖅᓱᒋᑦ ᑲᔪᓯᖃᕈᓐᓇᓗᐊᕋᔭᓐᖏᑦᑐᖅ 
ᐅᕙᑦᓯᐊᕈᒨᖓᔪᓂ ᐃᓄᐃᓴᓪᓕᕚᓪᓕᕈᑕᐅᑐᐃᓐᓇᕆᐊᖃᖅᓱᓂ, ᑭᓐᖒᒪᓇᕆᐊᓪᓚᓕᖅᓱᓂ ᐊᖑᔭᐅᖃᑦᑕᕐᓂᖏᓐᓂᒃ 
ᖃᐅᔨᓴᕐᓂᖅ ᐅᓂᒃᑳᓕᐅᕐᓂᕐᓗ.  

 

ᓄᓇᕗᓕᒫᒥ: 
 
ᐊᑕᖏᖅᑐᒥᒃ ᖃᐅᔨᓴᕐᓂᖅᑲᖅᓯᒪᓐᖏᒃᑲᓗᐊᖅᑎᓪᓗᒍ ᐊᒃᖤᐃᑦ ᓇᓄᐃᑦ ᐊᒥᓲᓂᖏᓐᓂᒃ ᓄᓇᕗᒻᒥ, ᓇᓚᐅᑦᓵᖅᑕᐅᓯᒪᔪᑦ 
ᐊᑯᕐᖓᓐᓃᒋᐊᖏᑦ 1500-2000 ᓇᓄᐃᑦ ᓄᓇᕗᒻᒥᐅᑕᐅᒋᐊᖏᑦ (ᒥᖅᑯᖏᓐᓂᒃ ᖃᐅᔨᓴᕐᓂᕐᒥᒃ ᐊᒻᒪᓗ 
ᑕᑯᔭᐅᖃᑦᑕᖅᓯᒪᔪᓂᒃ ᑕᒃᑐᓕᕆᑦᓱᑎᒃ ᐅᒥᖕᒪᓕᕆᑦᓱᑎᓪᓗ). ᐅᖓᑖᓅᓐᖏᑦᑐᖅ ᐃᓱᒪᓕᐅᕈᑕᐅᓯᒪᔪᑦ 
ᐊᖑᔭᐅᒍᓐᓇᖁᔭᐅᓪᓗᑎᒃ 2%−ᖏᑦ ᐊᒃᖤᐃᑦ ᓄᓇᕗᒻᒥ. ᑕᐃᒪᐃᓕᖓᑎᓪᓗᒍ ᓇᓚᐅᑦᓵᖅᑕᐅᔪᖅ, ᐊᖑᔭᐅᔪᑦ ᐊᕐᕌᒍᒥ 
ᒥᑦᓵᓃᒋᐊᓖᑦ 30-40 ᓇᓐᓄᑦᑕᐅᔪᑦ ᐊᕐᕌᒍᕐᒥ. ᐊᒥᒐᕐᓂᑯᖏᓐᓄᑦ ᑐᓴᕋᑦᓴᑦᓯᐊᖑᓂᖅᓴᐃᑦ, ᓄᖑᑎᕆᓗᐊᑦᑕᐃᓕᓗᓂ 
ᓈᒻᒪᑦᑑᔮᖅᑐᑦ 30 ᓇᓐᓄᑦᑕᐅᖃᑦᑕᖅᐸᑕ ᐊᕐᕌᒍᒥ (2%−ᖓ ᐊᑦᓯᓂᖅᐹᑦ ᓇᓚᐅᑦᓵᖅᑕᐅᓯᒪᔪᑦ ᐊᒻᒪᓗ 1.5%−ᖓ 
ᖁᑦᓯᓂᖅᐹᑦ ᓇᓚᐅᑦᓵᖅᑕᐅᓯᒪᔪᑦ).  

ᓄᓇᕗᒻᒥ ᓇᓐᓄᑦᑕᐅᓯᒪᔪᑦ 1995-2014−ᒥ 22-ᖑᔪᔪᑦ ᓇᓐᓄᑦᑕᐃᑦ ᐊᕐᕌᒍᒥ. ᒫᓐᓇᐅᑎᓪᓗᒍ, ᐊᖑᑏᑦ ᐊᒃᖤᐃᑦ 
80%−ᒋᓯᒪᔭᖏᑦ ᐊᖑᔭᐅᓯᒪᔪᑦ ᐊᑯᕐᖓᓐᓂ 1995-2014. ᑭᓯᐊᓂᓕ, ᐊᕐᓇᐃᑦ ᐊᖑᔭᐅᔪᑦ ᐊᕐᕌᒍᒥ ᐊᔾᔨᒌᑉᐸᓐᖏᑦᑐᑦ. 
ᐊᖑᔭᐅᔪᑦ ᐊᕐᓇᐃᑦ, ᐱᓗᐊᖅᑐᒥᓪᓗ ᐊᕐᓇᐃᑦ ᕿᑐᕐᖓᓖᑦ, ᑕᑯᓐᓈᖅᑕᐅᔪᑦ ᐊᑦᑐᐃᓂᕐᓗᓐᓂᐅᒋᐊᖏᑦ ᐊᒥᓲᓂᖏᓐᓂᒃ. 
ᑕᐃᒪᐃᒐᓗᐊᖅᑎᓪᓗᒍ, ᐊᖑᑕᐃᓐᓇᐅᓂᖅᓴᓂᒃ ᓇᓐᓄᖃᑦᑕᕐᓂᖅ ᓱᓕᑦᑕᐅᖅ ᐊᑲᐅᓈᖅᓯᒪᓐᖏᒍᑕᐅᒍᓐᓇᕐᒥᔪᖅ.  

ᑕᑯᓐᓈᖅᓱᒋᑦ ᑐᑭᓯᓂᐊᖅᑎᓃᓐᖔᖅᑐᑦ ᐃᓄᐃᓪᓗ ᖃᐅᔨᒪᔭᑐᖃᓐᖏᓐᓃᓐᖔᖅᑐᑦ ᐊᖏᖃᑎᒌᑦᑐᑦ ᓇᓄᐃᑦ 
ᐊᒥᓱᓐᖑᐹᓪᓕᖅᓯᒪᒋᐊᖏᑦ ᓇᔪᒐᖏᓪᓗ ᓯᕕᑦᑐᐸᓪᓕᐊᑦᓱᑎᒃ, ᒫᓐᓇ ᓄᓇᕗᒻᒥ ᐊᖑᔭᐅᖃᑦᑕᖅᑐᑦ 22 ᓇᓄᐃᑦ 
ᐃᓱᒫᓗᓐᓇᕈᑕᐅᓐᖏᑦᑐᑦ ᓄᖑᑕᐅᓗᐊᕐᓂᐅᓴᒋᐊᖏᑦ.  

ᑮᓇᐅᔭᕐᔪᐊᓕᓐᓄᑦ ᐊᖑᓇᓱᓐᓂᖅ ᐊᐅᓚᓂᐅᔪᖅ ᕿᑲᒪᒐᓱᐊᕈᑕᐅᒍᓐᓇᖅᓱᓂ ᓄᓇᓕᓕᓐᓄᑦ; ᒥᓂᔅᑕᐅᕕᖓᑦ ᐊᕙᑎᓕᕆᔨᒃᑯᑦ 
ᐃᑲᔪᖅᑐᖅᑐᑦ ᑲᔪᓯᖁᔨᓪᓗᑎᒃ ᑮᓇᐅᔭᕐᔪᐊᓖᑦ ᐊᖑᓇᓱᓐᓂᕆᕙᑦᑕᖏᓐᓂᒃ ᐊᑐᖃᑦᑕᕐᓂᕐᒥᓪᓗ ᑮᓇᐅᔭᓕᐅᕋᓱᐊᕈᑕᐅᒍᓐᓇᖅᑐᓂᒃ 
ᓂᕕᖓᑖᓂᒃ. ᑮᓇᐅᔭᕐᔪᐊᓖᑦ ᐊᖑᓇᓱᓐᓂᖏᑦ ᑭᓪᓕᖃᖅᑎᑦᓯᔪᑦ ᐅᕝᕙᓗ ᐃᓕᐅᖅᑲᖅᑕᐅᓂᖏᑦ ᓄᓇᓕᓐᓄᑦ 
ᓄᓇᑖᖃᑕᐅᓯᒪᓐᖏᑦᑐᑦ ᓇᓐᓄᑦᑕᐅᒍᓐᓇᖅᑐᑦ ᑭᓪᓕᖃᕐᓂᖏᑦ ᑐᓐᖓᕕᖃᕐᓂᐊᖅᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦᑕ ᐋᖅᑭᑦᑕᖏᓐᓂᒃ ᐊᒻᒪᓗ ᐊᕕᑦᑐᖅᓯᒪᔪᓄ ᐆᒪᔪᓕᕆᓂᕐᒧᑦ ᑲᑎᒪᔨᓄᑦ ᐃᓕᐅᖅᑲᖅᑕᐅᔪᓂᒃ.  

ᓴᐳᑎᔭᐅᓂᖏᑦ ᕿᑐᕐᖓᕇᑦ, ᓇᓄᐃᑦ ᓯᑎᒥᓐᓃᑦᑐᑦ, ᐊᒻᒪᓗ ᓈᒻᒪᓈᖅᓯᒪᔪᓂᒃ ᐊᖑᔭᐅᔪᑦ ᐅᓂᒃᑳᖑᖃᑦᑕᕆᐊᓖᑦ 
ᖃᐅᔨᓴᑦᓯᐊᕈᑕᐅᓗᓂ ᐊᖑᔭᐅᕙᑦᑐᑦ ᑲᔪᓯᓂᖃᑦᓯᐊᕈᓐᓇᕋᓗᐊᕐᒪᖔᑕ. ᑕᑯᑦᓴᐅᑎᑦᓯᒍᑕᐅᓂᐊᕐᒥᔪᖅ ᐊᖑᔭᐅᔪᑦ 
ᓴᐳᑎᒐᑦᓴᐅᒐᓗᐊᕐᒪᖔᑕ ᐊᓯᖏᓐᓄᑦ ᐊᕕᑦᑐᖅᓯᒪᓂᐅᔪᓄᑦ ᐃᑲᔪᕐᓂᖃᕐᓗᓂᓗ ᑲᔪᓯᑎᑕᐅᓂᖏᓐᓂᒃ ᑕᐅᖅᓰᓂᐅᕙᑦᑯᑦ 
ᐊᒻᒪᓗ ᑮᓇᐅᔭᕐᔪᐊᓕᓐᓄᑦ ᓇᓐᓂᐊᕐᓃᑦ, ᓇᓗᓇᐃᖅᑕᐅᓯᒪᔪᑦ ᐱᒻᒪᕆᐅᒋᔭᐅᓪᓗᑎᒃ ᓄᓇᓕᓐᓄᑦ.  

 7.3 ᐊᒃᖤᐃᑦ ᓇᓄᐃᑦ ᐃᓄᐃᓪᓗ  
 
ᒫᓐᓇᐅᑎᓪᓗᒍ, ᐊᒥᓱᓂ ᓄᓇᓕᓐᓂ ᓄᓇᕗᒻᒥ, ᖃᑦᓯᐅᓂᖏᑦ ᓇᓄᐃᑦ ᑎᑭᕌᖅᑐᑦ ᓄᓇᓕᓕᓐᓄᑦ ᐊᒻᒪᓗ ᐊᓯᓂ 
ᐊᒥᓱᓐᖑᐹᓪᓕᖅᓯᒪᔪᑦ, ᑕᐃᒪᐃᓂᖓᓐᓄᑦ ᐊᒥᓱᓐᖑᐹᓪᓕᖅᓱᑎᑦᑕᐅᖅ ᐃᓄᐃᑦ ᓇᓄᐃᓪᓗ ᐊᐴᑎᖃᑦᑕᕐᓂᖏᑦ. ᑖᓐᓇ 
ᐃᓄᓐᓄᑦ ᐊᑦᑕᓇᑦᑕᐃᓕᒪᓂᕐᒨᖓᔪᖅ ᐃᓱᒫᓘᑕᐅᔪᖅ ᐊᐅᓚᑦᓯᓂᖃᑦᓯᐊᕐᕕᐅᒋᐊᓕᒃ ᐊᐅᓚᑦᓯᖃᑎᒌᑦᑐᓄᑦ. 
ᐊᐅᓚᑦᓯᖃᑎᒌᑦᑐᑦ ᐃᓚᖏᑦ ᐋᖅᑮᓯᒪᒐᓗᐊᖅᑎᓪᓗᒋᑦ  ᓄᓇᓕᓐᓂ ᐃᓄᐃᑦ−ᓇᓄᐃᑦ ᐊᐴᑎᓂᖏᓐᓄᑦ ᐊᐅᓚᑦᓯᓂᕐᒧᑦ 
ᐸᕐᓇᐅᑎᓂᒃ, ᐊᑦᓱᕉᑎᖃᐃᓐᓇᕐᓂᐅᔪᓪᓗ ᐊᑐᓕᖅᑎᑕᐅᓂᖏᓐᓂᒃ, ᐃᓕᓐᓂᐊᕐᓂᖅ ᑮᓇᐅᔭᐃᓪᓗ ᑖᒃᑯᓄᖓ ᐸᕐᓇᐅᑎᓄᑦ 
ᐱᔭᕆᐊᓕᒃ ᖃᐅᔨᓴᕈᑕᐅᓗᓂ ᑲᔪᓯᑦᓯᐊᕐᓂᕐᒥᒃ.  

 7.4 ᐃᖅᑲᓇᐃᔭᖃᑎᒌᓐᓂᖅ 
 

ᓄᓇᕗᒻᒥ ᐊᒃᓚᐃᑦ ᓇᓄᐃᑦ ᓇᓄᖃᖃᑎᒌᒍᑕᐅᕗᑦ ᓄᓇᑦᓯᐊᕐᒧᑦ. ᑲᑐᔾᔨᖃᑎᒌᒐᓱᐊᕐᓂᐅᔪᑦ ᐊᕕᑦᑐᖅᓯᒪᔪᑦ ᐊᑯᕐᖓᓐᓂ 
ᖃᐅᔨᓴᖅᑕᐅᓂᖏᓐᓄᑦ ᖃᐅᔨᓴᕐᓂᕐᒧᓪᓗ. ᑐᑭᓯᓂᐊᕐᓂᖅ ᐃᓇᑦᓯᒍᑕᐅᒋᐊᓕᒃ. ᐃᓗᐊᓐᓂ ᓄᓇᕗᑦ ᐱᒻᒪᕆᐅᕗᖅ 

ᐊᐅᓚᑦᓯᖃᑎᒌᑦᑐᓄᑦ ᐃᓚᐅᑎᑦᓯᓂᐊᕐᓂᖅ ᐊᐅᓚᑦᓯᓂᕐᒧᑦ ᒪᓕᒐᐃᓪᓗ ᐊᐅᓚᓂᖏᓐᓄᑦ. ᒪᑐᐃᖔᑦᓯᐊᖅᑐᒥᒃ 
ᑐᓴᐅᒪᖃᑎᒌᖃᑦᑕᕐᓂᖅ ᐊᒻᒪᓗ ᖃᐅᔨᒪᓂᖅ ᐊᑑᑎᖃᓪᓚᕆᑦᑐᖅ ᑲᑐᔾᔨᖃᑎᒌᑦᓯᐊᕐᓂᕐᒧᑦ, ᐊᑦᓱᕈᕐᓇᖏᓐᓇᕋᓗᐊᕐᒥᑦᓱᓂ 
ᓱᓇᑐᐃᓐᓇᐃᑦ ᐱᔾᔪᑕᐅᓪᓗᑎᒃ ᐊᒻᒪᓗ ᖃᑦᓯᐅᓂᖏᑦ ᑲᑐᔾᔨᖃᑎᒌᑦᑐᑦ.  

8.  ᐊᐅᓚᑦᓯᓂᕐᒧᑦ ᑎᑭᐅᑎᔭᐅᒍᒪᔪᑦ ᑐᕌᒐᐃᓪᓗ 
 
ᐅᑯᐊ ᐃᒻᒥᒃᑯᐊᖅᑎᖅᓯᒪᔪᕋᓛᑦ ᓇᓗᓇᐃᔭᐃᔪᑦ ᐃᓘᓐᓈᒍᑦ ᑎᑭᐅᑎᔭᐅᒍᒪᔪᓂᒃ ᖃᓄᐃᒋᐊᕈᑎᖃᖅᓱᑎᓪᓗ ᑕᑉᐱᒃᑯᓇᓐᖓᑦ 
ᐊᑦᑕᓇᖅᑐᒦᒍᑕᐅᒍᓐᓇᖅᑐᓂᒃ, ᑭᖑᕐᖓᒍᓪᓗ ᓇᓗᓇᐃᔭᖅᓯᒪᓂᖅᓴᐃᑦ ᐊᐅᓚᔾᔭᒋᐊᕈᑎᑦᓴᓄᑦ ᑎᑭᐅᑎᒍᑕᐅᓗᑎᒃ 
ᑎᑭᐅᑎᔭᐅᒍᒪᔪᓄᑦ.  

 8.1 ᓴᓐᓇᕕᓐᓄᑦ ᐊᐅᓚᓃᑦ, ᓇᔪᒐᕆᔭᐅᔪᑦ, ᓯᓚᐅᓪᓗᐊ ᐊᓯᔾᔨᐸᓪᓕᐊᓂᖓ  
 
ᐊᒃᖤᐃᑦ ᓇᓄᐃᑦ ᓇᐹᖅᑐᖃᓐᖏᑦᑐᒦᑦᑐᑦ ᐊᖏᓂᖅᐹᒥᒃ ᓇᔪᒐᖃᕆᐊᖏᑦ ᑎᑎᕋᖅᑕᐅᓯᒪᔪᑦ ᓄᐊᕐᖦ ᐊᒥᐊᕆᑲᒥ. ᑕᒪᓐᓇ 
ᑐᑭᓕᒃ ᐃᓂᖃᑦᓯᐊᕆᐊᓕᐹᓗᐃᑦ ᐊᒥᓲᑦᓯᐊᕐᓂᐊᕈᑎᒃ, ᓂᕿᑦᓴᖃᑦᓯᐊᕐᓗᑎᒃ ᓯᑎᖃᕐᕕᖃᕐᓗᑎᓪᓗ, 
ᑲᓲᒪᖃᑎᖃᖅᐸᓪᓗᑎᓪᓗ ᓇᓅᖃᑎᒥᓐᓂᒃ.  
 
ᐊᐅᓚᑕᐅᓂᖏᑦ ᐃᓄᐃᑦ ᐊᐅᓚᓂᖏᑦᑕ ᐊᕙᑎᒥᓪᓗ ᐊᑦᑐᐃᓂᕐᒥᒃ ᕿᒥᕐᕈᓂᐅᔪᑦ ᐊᖅᑯᑕᐅᒋᐊᓖᑦ ᖃᐅᔨᑦᓴᐊᓯᕐᓂᕐᒧᑦ 
ᑲᔪᓯᓂᖃᑦᓯᐊᖅᑐᒥ ᐱᕙᓪᓕᐊᕕᐅᒻᒪᖔᖅ ᓄᓇ, ᐊᑐᐃᓐᓇᐅᑎᑦᓯᒍᑕᐅᓗᑎᒃ ᖃᑭᒪᓇᓱᐊᕈᑎᑦᓴᓂᒃ ᐃᓅᓯᕐᒨᖓᔪᓄᓪᓗ 
ᓄᓇᓕᓕᓐᓂ. ᐊᕙᑎᒥᒃ ᐊᑦᑐᐃᓂᕐᒥᒃ ᕿᒥᕐᕈᓂᖅ ᐃᓱᒪᒋᔭᖃᖃᓯᐅᑎᒋᐊᓕᒃ ᐊᒃᖤᐃᑦ ᓇᓄᐃᑦ ᑭᓐᖒᒪᒋᔭᖏᓐᓂᒃ 
ᑐᑦᓯᕋᐅᓯᐅᓕᕈᑎᒃ ᐃᓐᓄᑦ ᐊᐅᓚᓂᑦᓴᓂᒃ ᐊᒃᖤᖃᖅᑐᓂ ᒥᑭᓪᓕᑎᖅᑲᐅᒋᐊᖃᖅᓱᓂᓗ ᐊᑦᑕᓇᖅᑐᒨᑦᑕᐃᓕᓗᑎᓪᓗ 
ᒥᑭᓪᓕᖅᑎᖅᑕᐅᓗᓂ ᐃᓄᐃᑦ ᓇᓄᐃᑦ ᐊᐴᑎᖃᑦᑕᕐᓂᖏᑦ.  
 
ᐊᑦᑐᐃᓂᕆᑐᐃᓐᓇᕆᐊᓕᖏᑦ ᓯᓚᐅᑉ ᐊᓯᔾᔨᕐᓂᖓᑕ ᐱᖃᓯᐅᔾᔨᔪᑦ ᐊᓯᔾᔨᕐᓂᐅᔪᓂᒃ ᕿᑐᕐᖕᖏᕐᓂᖅ, 
ᐊᑦᑐᐃᓂᖃᑐᐃᓐᓇᕆᐊᓕᒃ ᓇᓄᕐᓄᑦ ᐱᔭᐅᕙᑦᑐᓂᒃ (ᑕᒪᕐᒥᒃ ᐱᕈᖅᑐᐃᑦ ᐆᒪᔪᐃᓪᓗ), ᐊᒻᒪᓗ ᐊᓯᔾᔨᕐᓗᑎᒃ 
ᓯᑎᒦᓐᓂᕆᕙᑦᑕᖏᑦ. ᑐᑭᓯᓯᒪᓂᖅ ᐊᑦᑐᐃᓂᐅᑐᐃᓐᓇᕆᐊᓕᓐᓂᒃ, ᑕᒪᒃᑮᒃ ᓈᒻᒪᓈᖅᓯᒪᓐᖏᑦᑐᑦ ᓈᒻᒪᓈᖅᓯᒪᔪᓪᓗ, 
ᐊᑯᓃᕈᑕᐅᒍᓐᓇᖅᑐᑦ ᐊᒃᖤᓄᑦ ᓇᓄᕐᓄᑦ.  
 
ᑎᑭᐅᑎᔭᐅᒍᒪᔪᑦ:  

• ᒥᑭᓪᓕᑎᕐᓗᒋᑦ ᐊᑦᑐᖅᑕᐅᓂᖏᑦ ᓄᓇᐃᑦ ᐊᑐᖅᑕᐅᓂᕐᒧᑦ ᐊᐅᓚᓂᖏᑦ ᐊᒃᖤᓄᑦ ᓄᑦᑕᕐᓂᖏᓐᓄᑦ, 
ᓇᔪᒐᖏᓐᓄᑦ, ᓂᕿᑦᓴᖏᓐᓄᑦ ᐆᒪᔪᕐᓂᐊᒐᖏᓐᓄᓪᓗ 

• ᖃᐅᔨᓴᑦᓯᐊᕐᓂᖅ ᐊᐅᓚᑦᓯᖃᑎᒌᑦᑐᑦ ᐊᑐᐃᓐᓇᖃᑦᓯᐊᕋᓗᐊᕐᒪᖔᑕ ᐃᑲᔪᖅᓯᒍᑎᑦᓴᓂᒃ ᑐᓴᕋᑦᓴᓂᓪᓗ 
ᐃᓚᐅᑎᑦᓯᓂᐊᕐᓂᐊᕐᓗᑎᒃ ᐊᐅᓚᑦᓯᓂᕐᒧᑦ ᐊᐅᓚᔾᔭᒋᐊᕈᑕᐅᔪᓂ 

• ᕿᒥᕐᕈᓂᖅ ᐊᑦᑐᐃᓂᐅᑐᐃᓐᓇᕆᐊᓕᓐᓂᒃ (ᐃᒻᒥᒃᑯᑦ ᓄᐊᑉᐸᓪᓕᐊᔪᓂᓪᓗ) ᐊᒥᓱᓐᖑᐸᓪᓕᐊᔪᓄᑦ ᓄᓇᒥ 
ᓴᓇᕙᓪᓕᐊᓂᕐᒧᑦ ᐊᐅᓚᓂᐅᔪᓄᑦ ᑐᕌᒐᖃᕐᓗᑎᓪᓗ ᖃᐅᔨᕐᓴᕐᓂᒥᒃ ᑐᑭᓯᒪᒃᑲᓐᓂᖁᓪᓗᒋᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᑕ ᐊᑦᑐᐃᓂᖓᓂᒃ, ᑕᒪᒃᑮᒃ ᓈᒻᒪᓈᖅᓯᒪᔪᑦ ᓈᒻᒪᓈᖅᓯᒪᓐᖏᑦᑐᓪᓗ, ᐊᕙᑎᐅᑉ 
ᖃᓄᐃᓕᖓᓂᖏᑦ ᐱᒻᒪᕆᐅᔪᑦ ᐊᒃᖤᓐᓄᑦ ᓇᓄᕐᓄᑦ 

ᐊᐅᓚᔾᔭᒋᐊᕈᑕᐅᔪᑦ: 
 

• ᑐᓴᐅᒪᑎᑦᓯᓂᖅ ᐊᕙᑎᒥᒃ ᕿᒥᕐᕈᓂᕐᒧᑦ ᐊᐅᓚᓂᕐᒥᒃ ᐊᑖᓂ (ᓄᓇᕗᒻᒥ ᐊᑦᑐᖅᑕᐅᓂᕐᒧᑦ ᕿᒥᕐᕈᔩᑦ 
ᑲᑎᒪᔨᖏᑦ) ᓴᓇᓂᕐᒧᑦ ᐊᐅᓚᓂᐅᔪᑦ 

• ᓄᐊᑦᓯᖏᓐᓇᕐᓗᑎᒃ ᑐᑭᓯᓂᐊᖅᑎᒃᑯᓐᓃᓐᖔᖅᑐᓂᒃ ᐃᓄᐃᓪᓗ ᖃᐅᔨᒪᓂᑐᖃᖏᓐᓂᒃ ᐊᒃᖤᓅᖓᔪᓂᒃ 
ᐊᑐᖅᑕᐅᓗᑎᒃ ᖃᓄᖅᑑᕐᓂᖅᑕᖃᖅᑎᓪᓗᒍ ᒪᓕᒐᕐᓂᓪᓗ ᕿᒥᕐᕈᓂᕐᒥ 

• ᐱᕙᓪᓕᐊᑎᑦᓯᓂᖅ ᖃᐅᔨᓴᕐᓂᕐᒧᑦ ᐸᕐᓇᐅᑎᓂᒃ ᑐᓴᐅᒪᒍᑕᐅᓗᑎᒃ ᐅᑯᓇᓐᖓᑦ:  

i. ᑲᑎᒪᐅᑐᐃᓐᓇᕆᐊᓖᑦ ᐋᖅᑭᑦᓯᒪᓂᖏᑦ 
ii. ᑲᑎᒪᐅᖅᑐᑦ ᖃᓄᐃᓕᖓᓂᖏᑦ ᐊᐅᓚᓂᖏᓪᓗ 
iii.  ᐊᑦᑐᖅᑕᐅᓂᐅᔪᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᓄᐊᑉᐸᓪᓕᐊᔪᓪᓗ ᐊᑦᑐᖅᑕᐅᓂᐅᔪᑦ ᓄᓇᐅᑉ 
ᐊᑐᖅᑕᐅᓂᖓᓄᑦ.  

 8.2 ᐊᖑᔭᐅᕙᑦᑐᓂᒃ ᐊᐅᓚᑦᓯᓂᖅ  
 
ᐃᓄᓐᓄᑦ ᑐᖁᑕᐅᓂᖅ ᑐᖁᔾᔪᑎᓪᓗᐊᑕᐅᖃᑦᑕᖅᑐᖅ ᐃᓐᓇᕐᓄᑦ ᐃᓐᓇᕈᖅᐸᓪᓕᐊᔪᓄᓪᓗ ᐊᒃᖤᓐᓄᑦ ᓇᓄᕐᓄᑦ; ᑕᐃᒪᐃᒻᒪᑦ, 
ᐊᐅᓚᑕᐅᓂᖏᑦ ᐊᖑᔭᐅᓂᖏᑦᑕ ᐃᓗᓕᓪᓗᐊᑕᕆᔭᐅᕗᑦ ᐊᒃᖤᐃᑦ ᓇᓄᐃᑦ ᐊᐅᓚᑕᐅᓂᖏᓐᓄᑦ. ᐊᖑᓇᓱᓐᓂᖅ, ᐊᓯᖏᑦ 
ᓴᐳᔾᔨᒍᑕᐅᓪᓗᑎᒃ ᑐᖁᑕᐅᔪᑦ, ᐊᐅᓚᓂᖃᓲᖑᕗᖅ ᐃᓚᒋᔭᐅᓪᓗᓂ ᐱᖅᑯᓯᑐᖃᕐᒧᑦ ᒪᑭᒪᓇᓱᐊᕐᓂᕐᒧᓪᓗ ᐊᐅᓚᓂᐅᔪᓄᑦ 
ᐅᕝᕙᓗ ᐃᓚᒋᔭᐅᓪᓗᓂ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᐅᓚᓂᐅᔪᓄᑦ (ᓂᐅᕕᖅᑕᐅᓂᖏᑦ ᐊᒥᖏᑦᑕ ᑮᓇᐅᔭᕐᔪᐊᓕᓐᓄᓪᓗ 
ᐊᖑᓇᓱᑦᑕᐅᓂᖅ ᐊᖏᖅᑕᐅᓯᒪᓪᓗᑎᒃ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ). ᑕᑯᓐᓈᖅᓱᒋᑦ ᐃᓄᐃᓴᓐᓂᖏᑦ 
ᐊᑯᓂᓗ ᑭᖑᕚᓕᐅᕋᓱᐊᓲᖑᓂᖏᑦ, ᐊᒃᖤᐃᑦ ᓇᓄᐃᑦ ᐊᒥᓲᓂᖏᑦ ᓄᓇᕗᒻᒥ ᑲᔪᓯᑦᓯᐊᕈᓐᓇᖅᑐᑦ ᑭᓯᐊᓂ 
ᑭᓪᓕᖃᖅᑎᓪᓗᒋᑦ ᐊᖑᔭᐅᓂᕆᕙᑦᑕᖏᑦ.  
 
ᒫᓐᓇ ᐊᖑᔭᐅᖃᑦᑕᕐᓂᕐᒧᑦ ᐊᐅᓚᓂᐅᔪᑦ ᐱᕕᖃᖅᑎᑦᓯᓯᒪᔫᔮᖅᑐᑦ ᐊᒃᖤᓐᓂᒃ ᐊᒥᓱᓐᖑᐹᓪᓕᕐᒥᒃ; ᑭᓯᐊᓂᓕ, ᐊᑯᓃᖅᑐᒧᑦ 
ᐊᑦᑐᐃᓂᐅᔪᑦ ᐊᔾᔨᒌᓐᖏᑦᑐᓂᒃ ᐊᖑᔭᐅᖃᑦᑕᑎᓪᓗᒋᑦ ᑐᑭᓯᒐᓱᐊᕈᑕᐅᒃᑲᓐᓂᕆᐊᓖᑦ. ᖃᐅᔨᓴᕐᓂᖅ ᐊᒻᒪᓗ 
ᓱᖏᖅᑑᑎᑦᓴᓂᒃ ᓇᓚᐅᑦᓵᖅᑕᐅᑦᓯᐊᖃᑦᑕᕐᓂᖅ ᐊᒻᒪᓗ ᖃᐅᔨᓴᑦᓯᐊᕐᓂᖅ ᐊᖑᔭᐅᖃᑦᑕᖅᑐᑦ ᓈᒻᒪᓈᖅᓯᒪᒐᓗᐊᕐᒪᖔᑕ 
ᐱᒻᒪᕆᕈᖅᐸᓪᓕᐊᑐᐃᓐᓇᕐᓂᐊᖅᑐᑦ ᐃᓄᐃᑦ ᐊᐅᓚᓂᖏᑦ ᐱᕙᓪᓕᐊᑎᓪᓗᒋᑦ. ᓴᐳᑎᔭᐅᓂᖏᑦ ᕿᑐᕐᖏᐅᖅᑐᑦ ᐊᕐᓇᐃᑦ, 
ᕿᑐᕐᖓᓖᑦ, ᓇᓄᐃᓪᓗ ᓯᑎᒥᓐᓃᑦᑐᑦ ᒥᑭᓪᓕᑎᕈᑕᐅᓂᐊᖅᑐᑦ ᐊᑦᑐᖅᑕᐅᓂᖏᓐᓂᒃ ᐊᖑᔭᐅᓂᖏᑦᑕ.  
 
ᑎᑭᐅᑎᔭᐅᒍᒪᔪᑦ:  

• ᑲᔪᓯᑎᑦᓯᓂᖅ ᑲᔪᓯᑦᓯᐊᕈᓐᓇᖅᑐᓂᒃ ᐊᒃᖤᐃᑦ ᓇᓄᐃᑦ ᐊᖑᔭᐅᖃᑦᑕᕐᓂᖏᓐᓂᒃ ᖃᐅᔨᓴᕐᓂᕐᓗ ᐊᖑᔭᐅᔪᓂᒃ 
ᐅᓂᒃᑳᓕᐅᕐᓂᒃᑯᑦ ᖃᐅᔨᓴᕋᑦᓴᓂᓪᓗ ᓄᐊᑦᓯᓂᒃᑯᑦ 

• ᓴᐳᔾᔨᓂᖅ ᕿᑐᕐᖓᕇᓐᓂᒃ ᓇᓄᕐᓂᓪᓗ ᓯᑎᒥᓐᓃᑦᑐᓂᒃ 
• ᐃᓄᐃᓴᓪᓕᒋᐊᕐᓗᑎᒃ ᓴᐳᔾᔨᒐᓱᐊᕐᓂᕐᒧᑦ ᑐᖁᑦᓯᓂᐅᕙᑦᑐᑦ ᐱᔭᐅᒍᓐᓇᖅᑐᑦ ᐊᖑᔭᐅᖃᑦᑕᖁᓪᓗᒋᑦ  

ᒥᑭᓪᓕᑎᕆᓯᓐᓈᑦ ᐊᑦᑕᓇᕐᓇᖅᑐᒦᑐᐃᓐᓇᕆᐊᖃᕐᓂᖏᓐᓂᒃ ᐃᓄᐃᑦ ᓄᓇᓕᓐᓃᑦᑐᑦ ᓅᓯᒪᔪᓪᓗ 

ᐊᐅᓚᔾᔭᒋᐊᕈᑕᐅᔪᑦ:  
• ᐱᕙᓪᓕᐊᑎᑦᓯᓂᖅ ᐊᖑᔭᐅᔪᓂᒃ ᐅᓂᒃᑳᓕᐅᖃᑦᑕᕐᓂᕐᒥᒃ ᐃᑲᔪᖅᑐᕈᑎᑦᓴᓂᒃ ᐊᖑᔭᐅᒍᓐᓇᖅᑐᓄᑦ 

ᖃᓄᖅᑑᕈᑎᓄᑦ, ᓈᒻᒪᓈᖅᓯᒪᓗᑎᒃ ᐊᖑᔭᐅᔪᓂᒃ ᖃᐅᔨᓴᕋᑦᓴᐃᑦ ᐊᖑᔭᐅᓯᒪᔪᓂᓪᓗ ᑐᓴᕋᑦᓴᐃᑦ 
• ᐊᖑᓇᓱᑦᑏᑦ, ᐃᓱᒪᖅᓱᕐᓗᑎᒃ, ᓇᓐᓄᑦᑐᐃᓕᒪᓗᑎᒃ ᕿᑐᕐᖓᕇᓂᒃ ᐊᒃᖤᓂᓪᓗ ᓯᑎᒻᒥᓐᓃᑦᑐᓂᒃ 
• ᐊᑐᖅᐸᓪᓗᑎᒃ ᓇᓄᕐᓂᒃ ᐅᔾᔨᑐᑦᓯᐊᕐᓂᕐᒥᒃ ᓱᕋᑦᑎᖅᑕᐅᓯᒪᔪᓄᓪᓗ ᐊᐅᓚᓂᐅᔪᓂᒃ ᒥᑭᓪᓕᑎᖁᓪᓗᒍ ᓴᐳᔾᔨᓂᕐᒧᑦ 

ᑐᖁᕋᐃᓂᖅ ᐱᖁᑎᓂᓪᓗ ᓱᕋᑦᑎᕆᔪᓂ ᓄᓇᓖᓪᓗ ᐃᓕᓐᓂᐊᕐᓂᖃᖅᑎᑕᐅᓗᑎᒃ ᐅᔾᔨᕈᓱᓐᓂᕐᒧᑦ ᐊᐅᓚᓂᐅᔪᓂᒃ 
ᐃᓄᐃᓴᓪᓕᕚᓪᓕᖁᓪᓗᒋᑦ ᐃᓄᐃᑦ ᓇᓄᐃᓪᓗ ᐊᐴᑎᖃᑦᑕᕐᓂᖏᑦ 
 

 8.3 ᐃᓄᐃᑦ ᓇᓄᐃᓪᓗ  
 
ᐊᒥᓱᑦ ᐊᑲᐃᓪᓕᐅᕈᑕᐅᔪᑦ ᓇᓄᕐᓅᖓᔪᑦ ᐊᑑᑎᑦᑕᐃᓕᒍᓐᓇᕐᒪᑕ ᓴᖅᑭᕋᔪᓲᖑᑦᓱᑎᓪᓗ ᐊᐅᓚᑦᓯᓂᑦᓯᐊᖃᓐᖏᓐᓂᕐᒧᑦ 
ᐅᕝᕙᓗ ᐊᐴᑎᑦᑕᐃᓕᒪᓂᕐᒧᑦ ᐃᓱᒫᓘᑎᓂᒃ ᐊᑑᑎᑦᓯᐊᖃᑦᑕᕐᓂᒃᑯᑦ.  
 
1980 – 2014−ᒧᓄᑦ, 172 ᐊᒃᖤᐃᑦ ᑐᖁᑕᐅᓯᒪᓂᕋᖅᑕᐅᔪᑦ ᓴᐳᔾᔨᓂᖅ ᐱᔾᔪᑕᐅᓪᓗᓂ ᐊᒻᒪᓗ ᐱᖁᑏᑦ (ᒥᑦᓵᓂᑦᑐᑦ 
ᑕᓪᓕᒪᑦ ᐊᕐᕌᒍᑕᒫᑦ) 27.3%−ᖑᑦᓱᓂ ᑲᑎᑦᑐᓂᒃ ᐊᒃᖤᓄᑦ ᐊᒃᖤᐅᒍᓐᓃᖅᑐᓄᑦ. ᑭᓯᐊᓂᓕ, ᐃᓚᖏᑦ ᐊᑲᐃᓪᓕᐅᕈᑕᐅᔪᑦ 
ᖁᑭᖅᑕᐅᓯᒪᔪᑦ ᐆᒪᓇᓱᐊᕐᓂᕐᒨᖓᑦᓱᑎᒃ, ᑕᐃᒪᐃᒻᒪᑦ, ᖃᑦᓯᐅᓪᓚᕆᓐᓂᖏᑦ ᓇᓐᓄᑦᑕᐅᔪᑦ ᐊᐴᑎᓂᕐᒧᑦ ᐊᒥᓲᓂᖅᓴᐃᑦ 

ᖃᑦᓯᐅᓂᖏᓐᓂᒃ ᐅᖃᖅᑕᐅᓯᒪᔪᓂᒃ.   
 
ᐃᓄᐃᑦ ᑲᓱᐃᖃᑦᑕᖅᓯᒪᔪᑦ ᐊᒃᖤᓂᒃ ᓇᓄᕐᓂᒃ ᐊᕐᕌᒍᕋᓵᓗᓐᓂᒃ, ᑕᑯᓯᒪᑦᓱᑎᓪᓗ ᐊᒥᓱᓐᖑᐸᓪᓕᐊᔪᓂᒃ ᐊᒃᖤᓂᒃ ᐊᒻᒪᓗ 
ᓯᕕᑦᑐᐸᓪᓕᐊᓂᖏᓐᓂᒃ ᓇᔪᒐᖏᑦᑕ. ᐊᒥᓱᓐᖑᐸᓪᓕᐊᓯᓐᓈᖅᓱᑎᒃ ᐊᒃᖤᐃᑦ, ᐃᓱᒫᓗᓐᓇᖅᓯᕙᓪᓕᐊᒻᒥᔪᖅ ᐃᓄᐃᑦ 
ᐊᑦᑕᓇᑦᑕᐃᓕᒪᓂᖏᑦ, ᐊᒻᒪᓗ ᐊᒥᓱᓐᖑᐸᓪᓕᐊᑐᐃᓐᓇᖅᓱᑎᒃ ᓱᕋᑦᑎᖅᑕᐅᔪᑦ ᐱᖁᑎᒋᔭᐅᔪᑦ ᕿᓐᓃᓪᓗ ᓂᖀᑦ. 
ᐊᖑᓇᓱᖃᑦᑕᕐᓂᖅ ᐊᒃᖤᓐᓂᒃ ᒪᑭᒪᔾᔪᑎᑦᓴᐅᑎᓪᓗᒋᑦ, ᖃᑭᒪᓇᓱᐊᕐᓂᒃᑯᓪᓗ ᓱᓕ ᐱᒻᒪᕆᐹᓘᒻᒥᔪᖅ. ᖃᐅᔨᓴᑦᓯᐊᕐᓂᖅ 
ᓴᐳᔾᔨᓂᕐᒧᑦ ᓇᓐᓄᑦᑕᐅᕙᑦᑐᑦ ᐃᓄᐃᓴᓈᖅᓯᒪᒐᓗᐊᕐᒪᖔᑕ ᐊᒻᒪᓗ ᐱᖅᑯᓯᑐᖃᖅᑎᒍᑦ ᐊᖑᓇᓱᓐᓂᖅ ᐱᒻᒪᕆᐅᒋᔭᐹᓗᒃ 
ᓄᓇᓕᓐᓄᑦ.  
 
ᑎᑭᐅᑎᔭᐅᒍᒪᔪᑦ: 

• ᑲᔪᓯᓗᓂ ᐱᕙᓪᓕᐊᑎᑦᓯᓂᖅ ᐱᕚᓪᓕᑎᑦᓯᓂᕐᓗ ᐊᐅᓚᓂᐅᔪᓂᒃ ᓴᐳᑎᔭᐅᓂᖏᓐᓄᑦ ᐃᓄᐃᑦ, ᐱᖁᑎᒋᔭᐅᒧᑦ 
ᓂᖀᓪᓗ ᕿᓐᓂᒋᔭᐅᔪᑦ 

• ᐱᕚᓪᓕᑎᑦᓯᓂᖅ ᓄᓇᓖᑦ ᐃᓚᐅᑎᓐᓂᖏᓂᒃ ᓴᐳᔾᔨᓂᕐᒧᑦ ᐊᐅᓚᓂᐅᔪᓄᑦ 
• ᖃᐅᔨᓴᑦᓯᐊᕐᓂᖅ ᐃᑲᔪᖅᑎᖃᑦᓯᐊᕋᓗᐊᕐᒪᖔᑕ ᓄᓇᓕᓐᓂ ᓇᓄᕐᓂᒃ ᖃᐅᔨᓴᖅᑏᑦ (ᐱᖃᓯᐅᑎᑦᓱᓂ 

ᐃᓕᓐᓂᐊᕐᓂᖅ ᓱᓇᒃᑯᑏᓪᓗ) 

ᐊᐅᓚᔾᔭᒋᐊᕈᑕᐅᔪᑦ: 
• ᐃᓄᐃᓴᓪᓕᒋᐊᕐᓗᒋᑦ ᓴᐳᔾᔨᓂᕐᒧᑦ ᐃᓅᓯᕐᒥᒃ ᐱᖁᑎᓂᓪᓗ ᑐᖁᑦᓯᓂᐅᕙᑦᑐᑦ ᐃᒫᒃ: 

i. ᑐᓴᐅᒪᑎᑦᓯᐊᕐᓗᒋᑦ ᐃᓄᐃᑦ ᑕᖅᑳᓃᑦᑐᑦ ᓇᓄᐃᑦ ᒥᑦᓴᐃᓐᓄᑦ ᐊᑦᑕᓇᑦᑕᐃᓕᒪᓂᐅᓪᓗ 
ᐃᓕᓐᓂᐊᕐᓂᑎᑦᓯᓂᒃᑯᑦ 

ii. ᓇᓗᓇᐃᔭᐃᓂᖅ ᐃᓗᓕᕆᔭᐅᔪᓂᒃ ᑎᑭᐅᑎᒍᑕᐅᕙᑦᑐᓂᒃ ᐃᓄᐃᑦ−ᓇᓄᐃᑦ ᐊᐴᑎᓂᖏᓐᓄᑦ 
iii. ᑐᓴᐅᒪᑎᑦᓯᑦᓯᐊᕐᓂᖅ ᐃᓄᓐᓂᒃ ᑕᖅᑳᓂ ᓇᓄᕐᓅᖓᔪᓂᒃ ᐊᑦᑕᓇᑦᑕᐃᓕᒪᓂᕐᒥᒃ, ᕿᒫᑎᑦᓯᒍᑎᓂᒃ, 

ᐊᒻᒪᓗ ᐊᑐᐃᓐᓇᐅᔪᓂᒃ ᐊᐅᓚᓂᐅᔪᓂᒃ 
iv. ᕿᒫᑎᑦᓯᒍᑎᓂᒃ ᐊᑐᐃᓐᓇᐅᑎᑦᓯᓯᐊᕐᓂᖅ ᓄᓇᒥᒃ ᐊᑐᖅᑎᐅᔪᓄᑦ 
v. ᐋᖅᑭᑦᓱᐃᓂᖅ ᒪᑭᒪᑦᓯᑦᓯᐊᕐᓂᕐᓗ ᐅᐊᔭᒨᖅᑐᓂᒃ ᓴᐃᒍᓂᒃ ᐃᓂᓪᓗᐊᑕᕆᔭᐅᔪᓂ (ᖃᐅᔨᓴᖅᑎᓄᑦ 

ᓄᓇᓕᒋᔭᐅᔪᑦ, ᓄᓇᓕᕋᓛᑦ, ᐅᔭᕋᓐᓂᐊᕐᕖᓪᓗ, ᐊᓯᖏᓪᓗ) 
vi. ᖃᐅᔨᓴᑦᓯᐊᕐᓂᖅ ᐆᒪᔪᕐᓄᑦ ᓱᕋᑦᑎᖅᑕᐅᔪᓄᑦ ᐊᑭᓕᖅᑑᑏᑦ ᐊᒻᒪᓗ ᐆᒪᔪᕐᓄᑦ ᓱᕋᑦᑎᕆᔾᔭᐃᒃᑯᑎᓄᑦ 

ᐊᐅᓚᓂᐅᔪᑦ ᐊᑐᐃᓐᓇᐅᑦᓯᐊᕋᓗᐊᕐᒪᖔᑕ ᑕᖅᑲᐅᖓ ᐃᓄᓐᓄᑦ ᑮᓇᐅᔭᖃᖅᑎᑕᐅᑦᓯᐊᕐᓗᑎᓪᓗ 
• ᐱᕙᓪᓕᐊᑎᑦᓯᓂᖅ ᐊᑐᓕᖅᑎᑦᓯᓂᕐᓗ ᓄᓇᓕᓐᓂ ᓇᓄᕐᓅᖓᔪᓂᒃ ᐸᕐᓇᐅᑎᓂᒃ 
• ᐃᓕᓐᓂᐊᑎᑦᓯᓂᖅ ᐊᑐᖅᑕᐅᒍᓐᓇᕐᓂᖏᓐᓂᒃ ᒪᑭᒪᔭᐅᓂᖏᓐᓂᓪᓗ ᐅᐊᔭᒨᖅᑐᑦ ᓴᐃᒍᐃᑦ ᐊᓯᖏᓪᓗ 

ᕿᒫᑎᑦᓯᒍᑕᐅᔪᑦ 
 

 8.4 ᐃᖅᑲᓇᐃᔭᖃᑎᒌᓐᓂᖅ 
 
ᐅᑯᐊ ᐸᕐᓇᐅᑏᑦ ᐱᕙᓪᓕᐊᑎᑕᐅᓯᒪᔪᑦ ᐃᓚᐅᓂᖃᖅᓱᑎᒃ ᑲᑐᔾᔨᖃᑎᒌᑦᑐᑦ. ᑕᓐᓇ ᐊᐅᓚᔾᔭᒋᐊᕐᓂᑦᓯᐊᕙᐅᔪᖅ 
ᐱᕚᓪᓕᖅᓯᒪᔪᒥᒃ ᑲᑐᔾᔨᖃᑎᒌᓐᓂᒃᑯᑦ ᐊᐅᓚᑦᓯᓂᕐᒧᑦ ᑭᓯᐊᓂ ᓱᓕ ᐱᒋᐊᒃᑲᓐᓂᕐᕕᓖᑦ ᑕᒪᕐᒥᒃ ᐃᓗᐊᓐᓂ ᓄᓇᕗᑦ ᐊᒻᒪᓗ 
ᐊᑦᑐᐊᔪᑦ ᐊᕕᑦᑐᖅᓯᒪᓂᐅᔪᑦ. ᐃᓗᐊᓐᓂ ᓄᓇᕗᑦ ᑐᓴᐅᒪᖃᑦᑕᐅᑎᓂᖃᒃᑲᓐᓂᕆᐊᓕᒃ ᑐᓴᐅᒪᔭᐅᑎᑕᐅᑦᓯᐊᕐᓗᑎᓪᓗ 
ᖃᐅᔨᒪᓂᐅᔪᑦ, ᐃᓚᐅᑎᓐᓂᖃᕆᐊᒃᑲᓐᓂᕐᓗᑎᓪᓗ ᐃᓄᐃᑦ ᖃᐅᔨᓴᕐᓂᐅᔪᓂ.  
 

ᑎᑭᐅᑎᔭᐅᒍᒪᔪᑦ: 
• ᐃᓚᐅᑎᑕᐅᒋᐊᒃᑲᓐᓂᕐᓗᑎᒃ ᐃᓄᐃᑦ ᖃᐅᔨᓴᕐᓂᐅᔪᓂ 

• ᓄᐊᑕᐅᒋᐊᒃᑲᓐᓂᕐᓗᑎᒃ ᑐᖅᑯᖅᑕᐅᓗᑎᓪᓗ ᐃᓄᐃᑦ ᖃᐅᔨᒪᓂᑐᖃᖏᑦ ᐊᑐᐃᓐᓇᐅᖃᑦᑕᕈᓐᓇᖁᓪᓗᒋᑦ 
ᖃᓄᖅᑑᖅᑐᖃᖅᑎᓪᓗᒍ.  

ᐊᐅᓚᔾᔭᒋᐊᕈᑕᐅᔪᑦ: 
• ᐱᕙᓪᓕᐊᑎᑦᓯᓂᖅ ᑲᑐᔾᔨᖃᑎᒌᓐᓂᒃᑯᑦ ᖃᐅᔨᓴᓂᕐᒥᒃ, ᐱᓗᐊᖅᑐᒥᒃ ᐃᓄᐃᑦ ᖃᐅᔨᒪᓂᑐᖃᖏᓐᓂᒃ 

ᖃᐅᔨᓴᕐᓂᐅᔪᑦ, ᐊᒥᓱᓐᖑᐹᓪᓕᖁᓪᓗᒋᑦ 
• ᐱᓕᕆᖃᑎᒌᖏᓐᓇᕐᓗᒋᑦ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐃᓄᐃᑦ ᐃᓚᐅᑎᓐᓂᖏᓐᓄᑦ 

ᖃᐅᔨᓴᕐᓂᐅᔪᓄᑦ.  

ᐊᕕᑦᑐᖅᓯᒪᖃᑎᒌᑦᑐᓂᓪᓗ, ᑲᑐᔾᔨᖃᑎᒌᒋᐊᒃᑲᓐᓂᕐᓂᖅ ᐃᓇᑦᓯᒍᑕᐅᕗᖅ. ᑕᒪᓐᓇ ᑲᑐᔾᔨᖃᑎᒌᓐᓂᖅ 
ᐱᖃᓯᐅᔾᔨᑐᐃᓐᓇᕆᐊᓕᒃ ᒐᕙᒪᒃᑯᓐᓂᒃ ᒐᕙᒪᒃᑯᓐᓄᑦ ᐊᒻᒪᓗ ᐊᑐᖅᑐᓂᒃ ᐊᑐᖅᑎᓄᑦ ᐊᖏᖃᑎᒌᒍᑎᓂᒃ.  

ᑎᑭᐅᑎᔭᐅᒍᒪᔪᑦ: 
• ᐱᕚᓪᓕᑎᑦᓯᓂᖅ ᐊᕕᑦᑐᖅᓯᒪᖃᑎᒌᑦᑐᓂ ᑐᑭᒧᐊᑦᑎᑦᓯᓂᕐᒥᒃ 
• ᐱᕈᖅᐸᓪᓕᐊᑎᑦᓯᓂᖅ ᑲᑐᔾᔨᖃᑎᒌᓐᓂᒃᑯᑦ ᖃᐅᔨᓴᕐᓂᐅᔪᓂᒃ ᓲᕐᓗ ᑲᑎᒪᐅᖅᑐᓂᒃ ᖃᐅᔨᓴᕐᓂᖅ ᐊᒻᒪᓗ 

ᖃᐅᔨᒪᓂᑐᖃᕐᓂᒃ ᖃᐅᔨᓴᕐᓂᖅ.  

ᐊᐅᓚᔾᔭᒋᐊᕈᑕᐅᔪᑦ: 
• ᐊᕕᑦᑐᖅᓯᒪᔪᓂ ᐊᖏᖃᑎᒌᒍᑎᑖᕋᓱᐊᕐᓗᓂ ᑲᑎᖅᓱᖅᑕᐅᓯᒪᔪᓂᒃ ᐊᒥᖅᑲᐅᑎᖃᕐᓂᕐᒧᑦ ᐊᒻᒪᓗ 

ᖃᐅᔨᓴᖃᑎᒌᓐᓂᕐᒧᑦ ᐊᐅᓚᓂᐅᔪᓄᑦ 
• ᐱᕙᓪᓕᐊᑎᑦᓯᓂᖅ ᖃᐅᔨᒪᓂᕐᒧᑦ ᑐᓴᖅᑕᐅᕙᓪᓕᐊᔪᓂᓪᓗ ᐊᒥᖅᑲᐅᑎᖃᕐᓂᕐᒧᑦ ᑐᓐᖓᕕᐅᔪᒥᒃ 

ᐊᐅᓚᑦᓯᖃᑎᒌᑦᑐᓄᑦ 
• ᖃᐅᔨᕐᓴᕐᓂᕐᒧ ᑲᑐᔾᔨᖃᑎᑦᓴᖅᓯᐅᕐᓂᖅ ᓯᓚᑖᓃᓐᖔᖅᑐᓂᒃ ᖃᐅᔨᓴᖅᑎᓂᒃ ᐊᒥᓱᓐᖑᕆᐊᖁᓪᓗᒋᑦ.  

10. ᐸᕐᓇᐅᑎᓂᒃ ᕿᒥᕐᕈᓂᖅ  
 
ᖃᐅᔨᒪᐅᑦᓯᐊᕈᑕᐅᓂᐊᕐᓗᓂ ᑐᕌᒐᕆᔭᐅᔪᑦ ᑎᑭᐅᑎᔭᐅᒍᒪᔪᓪᓗ ᑖᑦᓱᒧᖓ ᐊᐅᓚᑦᓯᓂᕐᒧᑦ ᐸᕐᓇᐅᑎᒧᑦ 
ᑲᔪᓯᒐᓗᐊᕐᒪᖔᑕ, ᐱᒻᒪᕆᐅᕗᖅ ᖃᐅᔨᓴᕐᓂᖅ ᐱᕙᓪᓕᐊᓂᖓᓂᒃ ᐊᑐᓕᖅᑎᑕᐅᓂᖓᑕ ᐆᒪ ᐸᕐᓇᐅᑎᐅᑉ. ᕿᒥᕐᕈᓂᖅ 
ᑎᑭᐅᑎᔭᐅᒍᒪᔪᓂᒃ ᐊᐅᓚᑦᓯᓂᕐᒧᑦ ᐸᕐᓇᐅᑎᓂ ᐊᑑᑎᒐᔭᖅᑐᖅ ᐊᐅᓚᑦᓯᖃᑎᒌᑦᑐᓄᑦ ᓯᕗᓪᓕᖅᐹᒥ ᑕᓪᓕᒪᑦ ᐊᕐᕌᒍᐃᑦ 
ᐊᓂᒍᖅᑕ, ᑭᖑᕐᖓᒍᓪᓗ ᐊᕐᕌᒍᐃᑦ 7 ᐊᓂᒍᕋᐃᑉᐸᑕ.  
 
ᖃᑦᓯᐅᓂᖏᑦ ᐊᒃᖤᐃᑦ ᓇᓄᐃᑦ ᐊᐅᓚᓂᖏᓪᓗ (ᑲᑎᒪᐅᕐᓂᖏᑦᑕ, ᕿᑐᕐᖏᐅᕐᓂᖏᑦᑕ, ᐊᓐᓇᒍᓐᓇᕐᓂᖏᑦᑕ, 
ᐊᓯᖏᓪᓗ) ᓴᐳᑎᔭᐅᓯᒪᓂᖏᑦ ᓇᔪᒐᖏᑦᑕ, ᐃᓚᒍᑦᓯᐅᔾᔭᐅᓂᖏᑦ ᐃᓄᐃᑦ ᖃᐅᔨᒪᓂᑐᖃᖏᑦᑕ, ᖃᑦᓯᐅᓂᖏᑦ 
ᖃᓄᐃᑦᑑᓂᖏᓪᓗ ᓇᓄᐃᑦ−ᐃᓄᐃᑦ ᐊᐴᑎᓂᖏᑦ ᐱᒻᒪᕆᐅᓪᓗᑎᒃ ᖃᐅᔨᓴᖅᑕᐅᒋᐊᖃᕆᕗᑦ 
ᖃᐅᔨᓴᖅᑕᐅᑦᓯᐊᕈᓐᓇᖁᓪᓗᒍ ᑲᔪᑦᓯᐊᕐᓂᖓᑦ ᐊᒃᖤᐃᑦ ᓇᓄᐃᑦ ᐱᔭᐅᓗᐊᑦᑕᐃᓕᒪᓂᖏᑦ ᓄᓇᕗᒻᒥ.  

• ᐅᓪᓗᖓ, ᓇᒥ, ᖃᓄᐃᑦᑑᓂᖏᓪᓗ ᓇᓐᓄᑦᑕᐅᔪᑦ ᖃᐅᔨᓴᕋᑦᓴᐃᓪᓗ ᑐᓂᔭᐅᓂᖏᑦ 
• ᐃᓄᐃᑦ − ᓇᓄᐃᑦ ᐊᐴᑎᓂᖏᓐᓂᒃ ᖃᐅᔨᓴᕐᓂᖅ.  

ᑲᑎᒪᐅᖅᑐᓂᒃ ᖃᐅᔨᓴᕐᓂᖅ 
• ᐊᐅᓚᓂᖏᑦ ᐊᒥᓲᓂᖏᑦᑕ ᒥᖅᑯᖏᓐᓂᒃ ᖃᐅᔨᓴᕈᑎᖃᕐᓂᒃᑯᑦ 
• ᐊᓯᔾᔨᕐᓂᖏᑦ ᐃᓂᖏᑦᑕ 
• ᐃᒻᒥᒃᑯᐊᖅᑎᖅᓯᒪᓂᖏᑦ ᑲᑎᒪᐅᖅᑐᑦ 
• ᖃᑦᓯᐅᓂᖏᑦ ᐊᕐᓇᐃᑦ ᕿᑐᕐᖓᓖᑦ / ᓄᑲᐅᑦ ᖃᑦᓯᐅᓂᖏᓪᓗ ᕿᑐᕐᖓᖏᑦᑕ / ᓄᑲᐅᑦ 

ᖁᖓᓯᕈᑎᓕᖅᑕᐅᕙᓪᓗᑎᒃ ᐊᕐᓇᖏᑦ.  

